
Inngangur	  

Gull	   hefur	   lengi	   verið	   talið	   einn	   af	   verðmætustu	   málmum	   heims	   enda	  

munaðarvara	  á	  færi	   fárra.	  Gull	  hefur	  gegnt	  hlutverki	   í	  ýmsum	  trúarbrögðum	  og	  

goðsögum,	  má	   þar	   til	   dæmis	   nefna	   goðsöguna	   um	  Mídas	   konung.	   Í	   Kristni	   var	  

gull	   fyrsta	  gjöf	  vitringanna	  þriggja	   til	  hins	  nýfædda	   Jesú.	  Það	  að	   Jesúbarnið	   tók	  

við	  gullinu	  þótti	  sanna	  að	  það	  væri	  sannur	  konungur.	  Minnst	  er	  á	  gull	   í	  ýmsum	  

ritum	  um	  Búdda	  en	  þar	  er	  hann	  sagður	  hafa	  skinn	  úr	  gulli.1	  Mikla	  tengingu	  er	  að	  

finna	  milli	  gulls	  og	  trúar	  Forn-‐Egypta	  en	  svipaðar	  hugmyndir	  og	  í	  Búddisma	  um	  

skinn	  guðanna	  er	  að	  finna	  hjá	  Forn-‐Egyptum.	  Ýmsir	  titlar	  guða	  og	  konunga	  Forn-‐

Egypta	  tengjast	  gulli.	  Einn	  af	  titlum	  sólarguðsins	  Re	  er	  Gull	  stjarnanna	  og	  guðinn	  

Hórus	   er	   oft	   nefndur	   Gullfálki.	   Einn	   af	   titlum	   konungs	   sem	   holdgervingur	  

Hórusar	   á	   jörðinni	   er	  Gullfjall2	  auk	   þess	   sem	   eitt	   krúnunafna	   konungs	   er	   titlað	  

nafn	  gulls	  (sjá	  nánar	  í	  viðhengi	  II).3	  

Forn-‐Egyptar	  hafa	  löngum	  verið	  þekktir	  fyrir	  mikinn	  ríkidóm	  og	  taldir	  hafa	  átt	  

gríðarlega	   mikið	   af	   gulli.	   Sú	   hugmynd	   á	   meðal	   annars	   rætur	   að	   rekja	   til	  

uppgötvunar	  mikilfenglegra	  grafa	   líkt	  og	  grafar	  Tútankamons.	  Gröf	  hans	   fannst	  

nánast	   óhreyfð	   árið	   1922	   og	   var	   full	   af	   gullmunum	  og	   öðrum	   gersemum	   (sem	  

dæmi	  má	  nefna	  að	  aðeins	  einn	  hnífur	  í	  gröf	  hans	  var	  úr	  járni,	  aðrir	  voru	  úr	  gulli4).	  

Textar	   frá	   Nýja	   ríkinu	   hafa	   lýst	   hinum	   gríðarlega	   ríkidómi	   sem	   Forn-‐Egyptar	  

bjuggu	  yfir	  og	  hafa	  ýtt	  enn	  frekar	  undir	  hugmyndir	  um	  auð	  þeirra.	  Á	  hinn	  bóginn	  

styður	  vitnisburður	  fornleifa	  ekki	  að	  öllu	  leyti	  þessa	  hugmynd.	  

Í	  þessari	  ritgerð	  verður	  reynt	  að	  svara	  því	  hvaða	  gildi	  gull	  hafði	  fyrir	  efnahag	  

Nýja	  ríkisins.	  Var	  það	  mikilvægt	  í	  viðskiptum	  eða	  var	  helsta	  notagildi	  gulls	  annað,	  

svo	  sem	  trúarlegt?	  Í	  upphafi	  verður	  litið	  til	  texta	  frá	  Nýja	  ríkinu	  sem	  heimilda	  um	  

viðhorf	  Forn-‐Egyptar	   til	  gulls,	  hvaðan	  það	  kom	  og	   í	  hvað	  það	  var	  helst	  notað.	   Í	  

öðrum	  hluta	  verður	  svo	  farið	  yfir	  jarðfræði	  og	  fornleifar	  þar	  sem	  skoðaðar	  verða	  

staðsetningar	  náma	  og	  hvernig	  þeim	  ber	  saman	  við	  textaheimildir	  auk	  þess	  sem	  

reynt	   verður	   að	   fá	   svar	   við	   þvi	   hversu	  mikið	   gull	   var	   unnið	   úr	   námunum.	   Því	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
1	  Woven	  Cadences	  of	  Early	  Buddhists,	  bls.	  87	  
2	  Scheel:	  Egyptian	  Metalworking	  and	  Tools,	  bls.	  14	  
3	  Allen:	  Middle	  Egyptian,	  bls.	  66	  
4	  Bard:	  An	  Introduction	  to	  the	  Archaeology,	  bls.	  64	  

næst	  verða	  hugmyndir	  fræðimanna	  um	  efnahag	  Nýja	  ríkisins	  skoðaðar	  og	  reynt	  

að	  fá	  svör	  við	  spurningunni	  um	  gildi	  gulls	  fyrir	  efnahaginn.	  

Stuðst	  verður	  við	  það	  tímatal	  sem	  einkum	  er	  núna	  notað	  af	  fræðimönnum	  og	  

er	  m.a.	   notað	   í	   yfirlitsritinu	  The	  Oxford	  History	  of	  Ancient	  Egypt.	   Þar	   er	   upphaf	  

Nýja	  ríkisins	  sett	  við	  árið	  1550	  f.	  Kr.	  og	  endi	  þess	  við	  árið	  1069	  f.	  Kr.	  (í	  fylgiskjali	  I	  

er	  að	  finna	  ártöl	  yfir	  valdatíð	  hvers	  konungs	  á	  tímabilinu).	  

	  

1.	  Textaheimildir	  
Amósis	   sameinaði	   Egyptaland	   eftir	   klofning	   þess	   á	   öðru	   millitímabilinu	   (ca.	  

1700-‐1550	   f.	   Kr.)	   og	   hefst	   þá	   Nýja	   ríkið	   (ca.	   1550-‐1069	   f.	   Kr.)	   með	   18.	  

konungsætt.	  Á	  tímum	  Nýja	  ríkisins	  dafnaði	  Egyptaland,	  varð	  ríkara	  og	  stækkaði	  

mikið.	   Konungar	   tímabilsins	   hernumu	   svæði	   sunnan	   (aðallega	   til	   að	   komast	   í	  

gullnámur)	   og	   austan	   við	   Egyptaland	   auk	   þess	   sem	   samskipti	   við	   höfðingja	  

nágrannaríkja	  jukust	  eins	  og	  sést	  í	  Amarna	  bréfunum.5	  Mikil	  textagerð	  fór	  fram	  í	  

Nýja	   ríkinu	   og	   hafa	  margir	   textar	   tímabilsins	   varðveist.6	  Skoðaðir	   verða	   textar	  

sem	  varðveist	  hafa	   í	  opinberum	  skjölum,	   í	  gröfum,	  á	  minnisvörðum	  og	   í	  hofum	  

frá	   tímum	  18.,	  19.	  og	  20.	  konungsættanna	  sem	  mynda	  Nýja	  ríkið.	  Textarnir	  eru	  

skoðaðir	   í	   þeim	   tilgangi	   að	   draga	   upp	  mynd	   af	   virði	   gulls	   fyrir	   efnahag	   Forn-‐

Egypta	  auk	  þess	  sem	  reynt	  verður	  að	  fá	  svör	  við	  eftirfarandi	  spurningum.	  Kemur	  

fram	   í	   textunum	  hvaðan	   gullið	   kom?	   Í	   hvað	   var	   gullið	   helst	   notað?	  Hvers	   virði	  

gullið	  var?	  Hafði	  gullið	  einkum	  efnahagslegan	  tilgang	  eða	  einhvern	  annan?	  

	  

1.1	  Textar	  frá	  18.	  konungsætt	  

Átjánda	   konungsættin	   hafði	   greiðan	   aðgang	   að	   verðmætum	   málmum	   (fjallað	  

verður	   um	   námur	   konungsættanna	   í	   kafla	   2.1).	   Verðmætustu	   málmarnir	   voru	  

gull,	   silfur	   og	   electrum. 7 	  Gull	   var	   á	   tíma	   Nýja	   ríkisins	   talinn	   verðmætasti	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
5	  Bréf	  rituð	  á	  yfir	  350	  leirtöflur,	  flest	  í	  fleygrúnum,	  sem	  skrifuð	  voru	  til	  yfirvalda	  í	  
Forn-‐Egyptalandi	  frá	  síðustu	  árum	  Amenhóteps	  III	  og	  fram	  að	  stjórn	  
Tútankamóns,	  flest	  eru	  frá	  tíma	  Iknatóns.	  Flest	  bréfanna	  voru	  frá	  tíma	  Iknatóns	  
og	  eru	  frá	  höfðingjum	  nágrannaríkja.	  Þau	  voru	  fundin	  í	  borg	  Iknatóns	  El-‐Amarna	  
og	  eru	  þess	  vegna	  kölluð	  Amarna	  bréfin.	  Sjá	  Shaw:	  The	  British	  Museum	  Dictionary,	  
bls.	  29	  og	  Brewer:	  Egypt	  and	  the	  Egyptians,	  	  bls.	  51	  
6	  Ancient	  Egyptian	  Literature,	  bls.	  V	  og	  3	  
7	  Náttúrulegt	  fölgult	  málmblendi	  úr	  gulli	  og	  silfri	  sem	  inniheldur	  rúmlega	  20%	  af	  
silfri	  

málmurinn	  og	  til	  samanburðar	  má	  taka	  að	  gildi	  silfurs	  var	  helmingur	  af	  gullvirði,	  

en	  framboð	  gulls	  var	  gífurlega	  mikið	  á	  tímabilinu	  samkvæmt	  Amarna	  bréfunum.8	  

Með	   auknum	   áhrifum	   (sjá	   kort	   í	   fylgiskjali	   V)	   og	   herferðum	   í	   nágrannalönd	  

eignuðust	  konungar	  ættarinnar	  mikil	  verðmæti	  og	  þar	  af	  leiðandi	  enn	  meiri	  áhrif.	  

Svo	  hröð	  var	  þróunin	  að	  í	  hofi	  Hatsepút	  (ca.	  1479-‐1458	  f.	  Kr.)	  í	  Deir	  el-‐Bahri	  er	  

óður	  til	  komandi	  kynslóða	  þar	  sem	  segir:9	  	  

Ó	  þið,	  sem	  munuð	  sjá	  minnisvarða	  minn	  eftir	  mörg	  ár,	  þið	  sem	  munuð	  
tala	  um	  það	  sem	  ég	  hef	  gert,	  varið	  ykkur	  á	  því	  að	  segja	  ,	  ‘Ég	  veit	  ei,	  ég	  
veit	  ei	  hvers	  vegna	  þetta	  var	  byggt,	  fjall	  gert	  úr	  gulli	  eins	  og	  hvað	  sem	  
er…10	  

Þetta	  sýnir	  glöggt	  hversu	  hratt	  ríkidómur	  konungsættarinnar	  óx.	  Hatsepút	  spáir	  

því	  að	  Egyptar	  muni	  eiga	  svo	  mikið	  gull	  í	  framtíðinni	  að	  hofið	  sem	  hún	  byggði	  til	  

heiðurs	   guðinum	   Amon	   muni	   ekki	   skera	   sig	   úr	   lengur	   hvað	   glæsileika	   varðar	  

heldur	  verði	  hversdagslegt	  þar	  sem	  allir	  hlutir	  verði	  úr	  gulli.	  

Nokkrar	  einkagrafir	  aðalsmanna	  hafa	  fundist	  þar	  sem	  þeir	  rekja	  æviágrip	  sitt	  á	  

grafarvegg.	  Þar	  segja	  þeir	  frá	  öllum	  þeim	  viðurkenningum	  sem	  þeim	  hafa	  hlotist	  í	  

gegnum	   ævina	   og	   frá	   þeim	   verðlaunum	   sem	   þeir	   hafa	   hlotið	   að	   launum	   frá	  

konungum.	   Elsta	   sjálfsævisagan	   er	   frá	   Amósis	   syni	   Abana	   sem	   þjónaði	   þremur	  

fyrstu	   konungum	   átjándu	   konungsættarinnar.	   Þeir	   þrír	   konungar	   voru	   Amósis,	  

Amenhótep	   I	   og	   Tútmósis	   I	   en	   þeir	   ríktu	   ca.	   árin	   1550-‐1492	   f.	   Kr.	   Í	   upphafi	  

sjálfsævisögunnar	  segir	  Amósis	  frá	  því	  að	  hann	  hafi	  verið	  verðlaunaður	  með	  gulli	  

sjö	   sinnum	   í	   viðurvist	   allra	   landsmanna.11	  Síðan	   lýsir	   hann	   þeim	   bardögum	   og	  

herferðum	   sem	   hann	   fór	   í	   með	   konungunum.	   Hann	   hlaut	   gullverðlaun	   fyrir	  

hugrekki	  og	  hugdirfsku	  auk	  þess	   að	   fá	  hluta	  þess	  herfangs	   sem	  náðist,	   svo	   sem	  

armbönd,	  hálsmen,	   armhringi,	   axir	   og	   fleiri	  muni	  úr	   gulli.12	  Svo	  virðist	   sem	  gull	  

hafi	  stundum	  verið	  veitt	   fyrir	  hugrekki	  og	  hugdirfsku	   í	  hernaði	  því	  að	   í	  grafhýsi	  

aðalsmannsins	   Amenemhab	   frá	   tíma	   Tútmósis	   III	   (ca.	   1479-‐1425	   f.	   Kr.)	   kemur	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
8	  Gouda:	  „Survey	  of	  Precious	  Metal	  Production“,	  bls.	  1	  
9	  Ancient	  Records	  of	  Egypt,	  2.	  bindi,	  bls.	  132	  
10	  Tilvitnunin	  er	  þýdd	  úr	  ensku	  af	  höfundi:	  „0	  ye	  people,	  who	  shall	  see	  my	  
monument	  after	  years,	  those	  who	  shall	  speak	  of	  that	  which	  I	  have	  made,	  beware	  
(lest)	  ye	  say,	  'I	  know	  not,	  I	  know	  not	  why	  this	  was	  made,	  (and)	  a	  mountain	  
fashioned	  entirely	  from	  gold	  like	  anything	  [which	  happens]...“	  
11	  Ancient	  Egyptian	  Literature,	  bls.	  12	  	  
12	  Ancient	  Records	  of	  Egypt,	  2.	  bindi,	  bls.	  11	  

fram	   að	   hann	   hafi	   hlotið	   gull	   að	   launum	   fyrir	   hugrekki	   oftar	   en	   einu	   sinni.13	  Á	  

veggjum	  nokkurra	  grafhýsa	  aðalsmanna	  er	  sagt	  frá	  þeim	  verðlaunum	  sem	  hinum	  

jarðsettu	  hlotnaðist	  á	   lífsleiðinni.	   Í	  einstaklingsgröf	  Inani	  er	  sagt	  frá	  því	  að	  hann	  

hafi	  verið	  mikils	  metinn	  hjá	  Hatsepút	  sem	  fyllt	  hafi	  hús	  hans	  með	  gulli	  og	  silfri.14	  

Iknatón	   (1351-‐1334	   f.	   Kr.)	   virðist	   hafa	   stigið	   skrefinu	   lengra	   í	   að	   verðlauna	   þá	  

sem	  hann	  hafði	  velþóknun	  á.	   Í	  einstaklingsgröf	  Merire	  er	  því	   lýst	  þegar	   Iknatón	  

verðlaunar	  hann	  fyrir	  að	  hlýða	  á	  kenningar	  faraós.	  Gullkragar	  voru	  settir	  um	  háls	  

Merire	   auk	   þess	   sem	   bak	   hans	   og	   fætur	   voru	   skreytt	   með	   gulli.15	  Í	   annarri	  

einkagröf	   frá	   tíma	   Iknatón	   er	   svipuðu	   atviki	   lýst	   en	   sá	   aðili	   fékk	   einnig	   þjóna	  

skreytta	  með	  gullkrögum.16	  Líklegast	  voru	  þessir	  einstaklingar	  aðalbornir	  en	  afar	  

ólíklegt	   er	   að	   þeim	  myndi	   hlotnast	   slíkur	   heiður	   væru	   þeir	   það	   ekki.	   Þeir	   sem	  

höfðu	  ráð	  á	  að	  reisa	  sér	  einkagrafir	  tilheyrðu	  í	  flestum	  tilvikum	  stétt	  aðalsmanna.	  

	   Margir	   textanna	   fjalla	   um	   notkun	   gulls	   í	   hof	   og	   minnisvarða	   tileinkuð	  

ákveðnum	  guðum	  en	  samkvæmt	  textunum	  virðist	  notkun	  gulls	  aðallega	  tengjast	  

notkun	   þess	   tengdu	   helgihaldi.	   Tútmósis	   III	   lét	   reisa	   mörg	   hof	   í	   Karnak	   og	  

broddsúlur	   og	   gaf	   sérstaklega	   mikið	   af	   gjöfum	   til	   guðsins	   Amon.	   Amon	   var	  

aðalguð	   borgarinnar	   Þebu17	  og	   varð	   aðalguð	   ríkisins	   þegar	   konungur	   Þebu	   og	  

fyrsti	   konungur	   18.	   konungsættarinnar,	   Amósis,	   sameinaði	   landið.	   Prestar	  

Amons	  urðu	  mjög	  valdamiklir	  á	  tímabilinu	  og	  voru	  reist	  mikilfengleg	  hof	  Amoni	  

til	   dýrðar,	  má	   þar	   helst	   nefna	   hofið	   í	   Karnak.18	  Á	   síðari	   hluta	  Nýja	   ríkisins	   átti	  

Amon	   reglan	   1/3	   af	   öllu	   ræktanlegu	   landi	   í	   Forn-‐Egyptalandi.19	  Tútmósis	   III	   lét	  

endurreisa	  hof	  sem	  lágu	  undir	  skemmdum	  og	  má	  þar	  helst	  nefna	  endurbyggingu	  

hofs	   í	   borginni	   Kusai20	  sem	   Tútmósisar	   III	   lét	   klæða	   með	   gulli.21	  Flestir	   textar	  

sem	  fjalla	  um	  gjafir	  til	  guðanna	  eru	  frá	  valdatíð	  Tútmósis	  III.	  Í	  texta	  um	  vinnu	  við	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
13	  Ancient	  Records	  of	  Egypt,	  2.	  bindi,	  bls.	  232-‐233	  
14	  Ancient	  Records	  of	  Egypt,	  2.	  bindi,	  bls.	  143	  
15	  Ancient	  Records	  of	  Egypt,	  2.	  bindi,	  bls.	  407	  
16	  Ancient	  Records	  of	  Egypt,	  2.	  bindi,	  bls.	  388	  
17	  Höfuðborg	  Egyptalands	  mest	  allt	  Nýja	  ríkið.	  Sjá	  Manley:	  The	  Penguin	  Historical	  
Atlas,	  bls.	  58	  
18	  Meeks:	  Daily	  Life	  of	  the	  Egyptian	  gods,	  bls.	  235	  
19	  Wilkinsson:	  The	  Complete	  Gods	  and	  Goddesses,	  bls.	  97	  
20	  Kusai	  er	  gríska	  nafnið	  á	  borginni	  en	  nafn	  borgarinnar	  var	  Qesy	  á	  tímum	  forn	  
Egypta.	  Gríska	  nafnið	  er	  þó	  þekktara	  og	  er	  það	  þess	  vegna	  notað.	  
21	  Ancient	  Records	  of	  Egypt,	  2.	  bindi,	  bls.	  124	  

hof	  Amons	  í	  Deir	  el-‐Bahri	  segir:22	  	  

Stórfenglegt,	  hof	  óteljandi	  ára;	  frábærar	  hurðir	  þess	  gerðar	  úr	  svörtum	  
kopar,	  með	  greyptum	  myndum	  úr	  electrum.	  Khikhet,	  hið	  mikilfenglega	  
sæti	  Amons,	  sjóndeildarhringur	  hans	  í	  vestri;	  allar	  hurðir	  þess	  úr	  alvöru	  
sedrusvið,	   smíðaðar	   úr	   bronsi.	   Hús	   Amons,	   hans	   varanlegi	  
sjóndeildahringur	   eilífðar;	   gólf	   þess	   smíðað	  með	   gulli	   og	   silfri;	   fegurð	  
þess	  var	  eins	  og	  sjóndeildarhringur	  himins.	  Helgidómur	  úr	  svartvið	  frá	  
Núbíu;	  stiginn	  undir	  honum	  hár	  og	  víður,	  úr	  hreinum	  mjólkurstein	   frá	  
Hatnub.	   Höll	   guðsins,	   smíðuð	   úr	   gulli	   og	   silfri;	   er	   lýsir	   upp	   andlit	  
fólksins	  með	  birtu	  sinni.23	  

Textinn	  frá	  Deir	  el-‐Bahri	  sýnir	  að	  hofið	  var	  reist	  til	  að	  vera	  mikilfenglegt	  og	  vekja	  

aðdáun,	  auk	  þess	  sem	  það	  átti	  að	  standa	  til	  dýrðar	  Amon	  að	  eilífu.	  Það	  var	  ekkert	  

sparað	  við	  byggingu	  hofsins.	  Það	  hafði	  að	  geyma	  svo	  mikið	  gull	  og	  silfur	  að	  það	  

átti	  að	  lýsa	  upp	  andlit	  fólksins	  með	  birtunni	  sem	  frá	  því	  stafaði.	  Gull	  virðist	  hafa	  

haft	   trúarlega	   tengingu	   við	   guðina	   en	   Amon	   var	   einn	   af	   sköpunarguðunum	   og	  

tengdur	  við	  himininn.	  Gull	   gæti	   táknað	   sólina	  og	  birtu	  hennar	  og	  hefur	   gullið	   í	  

byggingunni	  því	  ef	  til	  vill	  átt	  að	  lýsa	  upp	  andlit	  fólks	  líkt	  og	  sólin.	  

Í	  textunum	  er	  einnig	  talað	  um	  gjafir	  úr	  verðmætum	  málmum	  og	  steinum	  sem	  

konungarnir	  gáfu	  Amon.	  Þeir	  munir	  sem	  höfðu	  að	  geyma	  gull	  voru	  einkum	  ker	  

bæði	  úr	  electrum	  og	  gulli,	  töflur,	  armhringir,	  borð	  fyrir	  fórnir,	  innsigli	  og	  fleira.24	  	  

Gull	  barst	   í	  einhverju	  magni	  til	  Egyptalands	  með	  herfangi	  eftir	  velheppnaðar	  

herferðir	  til	  nágrannaríkja.	  Amenhótep	  II	  (ca.	  1428-‐1397	  f.	  Kr.)	  fór	  í	  velheppnaða	  

herför	   til	   landsins	   Retenu	   þar	   sem	   núna	   er	   Líbanon	   og	   suðurhluti	   Sýrlands.	  

Þaðan	   hafði	   Amenhótep	   II	   meðal	   annars	   með	   sér	   til	   Egyptalands	   gullker	   að	  

andvirði	   6.80025	  deben.26	  Sem	   dæmi	   um	   hvað	   hægt	   var	   að	   kaupa	   fyrir	   hvert	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
22	  Ancient	  Records	  of	  Egypt,	  2.	  bindi,	  bls.	  156	  
23	  Tilvitnunin	  er	  þýdd	  úr	  ensku	  af	  höfundi:	  „„Most	  Splendid”	  the	  temple	  of	  
myriads	  of	  years;	  its	  great	  doors	  fashioned	  of	  black	  copper,	  the	  inlaid	  figures	  of	  
electrum.	  Khikhet,	  the	  great	  seat	  of	  Amon,	  his	  horizon	  in	  the	  west;	  all	  its	  doors	  of	  
real	  cedar,	  wrought	  with	  bronze.	  the	  house	  of	  Amon,	  his	  enduring	  horizon	  of	  
eternity;	  its	  floor	  wrought	  with	  gold	  and	  silver;	  its	  beauty	  was	  like	  the	  horizon	  of	  
heaven.	  a	  great	  shrine	  of	  ebony	  of	  Nubia	  (Tˁ-‐pd.t);	  the	  stairs	  beneath	  it,	  high	  and	  
wide,	  of	  pure	  alabaster	  of	  Hatnub.	  a	  palacef	  of	  the	  god,	  wrought	  with	  gold	  and	  
[silver];	  it	  illuminated	  the	  faces	  (of	  people)	  with	  its	  brightness.“	  	  
24	  Ancient	  Records	  of	  Egypt,	  2.	  bindi,	  bls.	  14,	  156	  og	  225	  
25	  Ancient	  Records	  of	  Egypt,	  2.	  bindi,	  bls.	  309	  
26	  Eitt	  deben	  af	  gulli	  var	  um	  það	  bil	  91	  gramm.	  6.800	  deben	  voru	  618,8	  kg.	  
Ancient	  Records	  of	  Egypt,	  4.	  bindi,	  bls.	  99	  

deben	   þá	   kostuðu	   sandalar	   2	   deben,	   svín	   5	   deben	   og	   líkkista	   25½	   	   deben.27	  

Egyptar	   virðast	   hafa	   haft	   ágæt	   pólitísk	   tengsl	   við	   nágrannaþjóðirnar	   en	   þeim	  

bárust	   gjafir	   frá	   ýmsum	   erlendum	   höfðingjum,	   þar	   á	   meðal	   frá	   Kúslandi	   og	  

Wawet. 28 	  Sagt	   er	   frá	   virðingavotti	   frá	   höfðingja	   Retenu	   þar	   sem	   hann	   gaf	  

Tútmósis	  III	  meðal	  annars	  dóttur	  sína	  fyrir	  eiginkonu	  skreytta	  gulli.29	  	  Í	  Amarna	  

bréfunum	  er	  meðal	  annars	  að	  finna	  fjölda	  bréfa	  frá	  Tusratta,	  konungi	  Mittani,30	  

þar	  sem	  hann	  biður	  konung	  Egyptalands	  um	  að	  senda	  sér	  mikið	  af	  gulli	  í	  staðinn	  

fyrir	   þær	   gjafir	   sem	   Tusratta	   sendi	   konungi.	   Tusratta	   nefnir	   einnig	   að	   í	  

Egyptalandi	   sé	   til	  meira	   af	   gulli	   en	   ryki	   en	   í	   Amarna	   bréfunum	   kemur	   iðulega	  

fram	  að	  erlendir	  höfðingjar	  tali	  um	  gnægð	  gulls	  í	  Egyptalandi.31	  

Textarnir	  gefa	  til	  kynna	  að	  gull	  hafi	  aðallega	  verið	  notað	  guðunum	  til	  dýrðar,	  í	  

gerð	  minnisvarða	  og	  hofa	  þeim	  til	  heiðurs	  auk	  gjafa.	  Ekkert	  er	  minnst	  á	  gildi	  gulls	  

í	  efnahagslegu	  samhengi	  í	  textum	  átjándu	  kongungsættarinnar	  svo	  út	  frá	  því	  má	  

telja	   að	   megin	   tilgangur	   gulls	   hafi	   verið	   trúarlegur.	   Gull	   var	   þó	   í	   nokkrum	  

tilvikum	   notað	   til	   að	   verðlauna	   einstaka	   aðalsmenn	   fyrir	   dugnað	   í	   þjónustu	  

konungs.	   Textarnir	   hafa	   ekki	   að	   geyma	   miklar	   upplýsingar	   um	   hvaðan	   gull	  

Egypta	  kom.	  Minnst	  er	  á	  að	  gull	  hafi	  komið	  í	  gjöfum	  frá	  nágrannaríkjum	  og	  sem	  

herfang.	  	  

	  

1.2	  Textar	  frá	  19.	  konungsætt	  

Í	   textum	   frá	   valdatíð	  nítjándu	  konungsættarinnar	   (ca.	   1295-‐1186	   f.	  Kr.)	   kemur	  

nokkrum	   sinnum	   fram	   hvaðan	   gullið	   kemur	   en	   einnig	   að	   allt	   gull	   komi	   af	  

líkömum	  guðanna	  og	  tilheyri	  þar	  af	  leiðandi	  guðunum.	  Í	  hof	  Seti	  I	   í	  Kanais	  (rétt	  

hjá	   Edfu)	   er	   áletrun	   sem	   segir:32	  „Það	   sem	   viðkemur	   gulli,	   holdi	   guðanna,	   það	  

kemur	  þér	  ekki	  við!	  Gættu	  þín	  á	  því	  að	  segja	  það	  sem	  Re	  sagði	  þegar	  hann	  talaði	  í	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
27	  Kemp:	  Ancient	  Egypt,	  bls.	  313	  og	  321	  
28	  Ancient	  Records	  of	  Egypt,	  2.	  bindi,	  bls.	  206-‐207	  
29	  Ancient	  Records	  of	  Egypt,	  2.	  bindi,	  bls.	  191	  
30	  Ríki	  í	  norðurhluta	  Íraks,	  norðurhluta	  Sýrlandi	  og	  suðausturhluta	  Anatólíu	  sem	  
var	  til	  ca.	  1500-‐1300	  f.	  Kr.,	  fyrir	  daga	  stórvelda	  Hittíta	  og	  Assyríumanna.	  
Stundum	  kallað	  Mitanni	  eða	  Hanigalbat.	  
31	  The	  Amarna	  Letters,	  bls.	  43-‐44	  og	  48	  
32	  Ramesside	  Inscriptions,	  1.	  bindi,	  bls.	  58	  

fyrsta	  sinn:	  Hold	  mitt	  er	  úr	  hreinu	  electrum!“33	  Í	  hofi	  Seti	   I	   í	  Abydos	  talar	  hann	  

um	  að	  hann	  hafi	  útvegað	  gull	  af	  líkömum	  guðanna	  og	  lætur	  í	  það	  skína	  að	  allt	  það	  

gull	  sem	  fundist	  hafi	  sé	  honum	  að	  þakka.34	  Hold	  guðanna	  var	  talið	  vera	  úr	  gulli	  og	  

var	  gull	  þar	  af	  leiðandi	  talið	  guðdómlegur	  málmur.	  Þessi	  tenging	  gulls	  við	  guðina	  

gerði	   gull	   að	   ákjósanlegum	  málmi	   til	   að	   skreyta	   steinkistur	   konunga	   og	   er	   eitt	  

frægasta	   dæmi	   um	   slíka	   kistu	   hin	   gullskreytta	   steinkista	   Tútankamons. 35	  

Konungurinn	  var	  guð,	  holdgervingur	  Hórusar	  á	   jörðinni	  og	  eftir	  dauða	  konungs	  

sameinaðist	   hann	   föður	   sínum	  Ósíris	   í	   undirheimum.	   Tenging	   gulls	   við	   guðina	  

tengdi	  konung	  því	   líka	  við	  gull	  og	  hlýtur	  þá	  gullið	  að	  hafa	  ekki	  einungis	  tilheyrt	  

guðunum	  heldur	  einnig	  konungi	  þar	  sem	  hann	  var	  guð.	  Ef	  til	  vill	  hefur	  gull	  verið	  

notað	  til	  að	  ýta	  undir	  guðleika	  konungs	  og	  staðfesta	  enn	  frekar	  stöðu	  hans	  sem	  

guðs	  meðal	  manna.	  

Í	   textunum	   er	   iðulega	   talið	   upp	   hve	   mikið	   konungarnir	   gerðu	   fyrir	   guðina.	  

Sérstaklega	  áberandi	  er	  það	   í	   textum	  frá	  ríkisárum	  Seti	   I	  (ca.	  1294-‐1279	  f.	  Kr.).	  

Textar	  frá	  tíma	  hans	  hafa	  að	  geyma	  langa	  lista	  yfir	  þá	  virðingarvotta	  og	  þau	  hof	  

sem	  Seti	  I	  tileinkaði	  guðunum,	  þó	  aðallega	  guðinum	  Amon.	  Seti	  I	  gaf	  honum	  ílát	  

úr	  gulli,	  silfri	  og	  asúrstein36	  og	  fyllti	  fjárhirslur	  hofsins	  í	  Abydos	  af	  verðmætum.37	  

Margir	   textanna	   frá	   valdatíma	   Seti	   I	   hvað	   varðar	   gjafir	   til	   guðanna	   nefna	  

ákveðinn	  tilgang	  með	  þeim	  gjöfum.	  Það	  kemur	  fram	  að	  Seti	  I	  hafi	  gert	  tignarlegt	  

hof	  úr	  gulli	  til	  heiðurs	  guðinum	  Amon-‐Re38	  svo	  að	  hann:	  „megi	  öðlast	  gefið	  líf.“39.	  

Setningin	  „öðlast	  gefið	  líf“	  er	  algeng	  í	  textum	  á	  veggjum	  bygginga	  sem	  konungar	  

Forn-‐Egyptalands	   létu	   reisa.	   Í	   flestum	   tilvikum	  er	   setningn	   þó	   hluti	   af	   algengri	  

formúlu	   sem	  notuð	  er	   frá	   tímum	  Gamla	   ríkisins	   (ca.	  2686-‐2160	   f.	  Kr.)	  þar	   sem	  

taldir	  eru	  upp	  titlar	  konungs	  og	  síðan	  kemur	  að	  konungur	  hafi	  öðlast	  gefið	  líf	  frá	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
33	  Tilvitnunin	  er	  þýdd	  úr	  ensku	  af	  höfundi:	  	  „As	  for	  gold,	  the	  very	  flesh	  of	  the	  gods,	  
it	  is	  no	  business	  of	  yours!	  Beware	  of	  saying	  what	  Re	  said	  when	  he	  first	  spoke,	  ‘My	  
skin	  is	  of	  pure	  electrum!’“	  
34	  Ramesside	  Inscriptions,	  1.	  bindi,	  bls.	  119	  
35	  Gouda:	  „Survey	  of	  precious	  metal	  production“,	  bls.	  2	  
36	  Ancient	  Records	  of	  Egypt,	  3.	  bindi,	  bls.	  53	  
37	  Ramesside	  Inscriptions,	  1.	  bindi,	  bls.	  169	  
38	  Sköpunarguðinn	  Amon	  sameinaðist	  sólarguðinum	  Re	  svo	  úr	  varð	  guðinn	  
Amon-‐Re.	  Sjá	  Meeks:	  Daily	  Life	  of	  the	  Egyptian	  Gods,	  bls.	  235	  
39	  „may	  attain	  ‘given	  life’”.	  	  
Ramesside	  Inscriptions,	  1.	  bindi,	  bls.	  111	  

guðunum.40	  Setningin	  kemur	  ítrekað	  fyrir	  eftir	  að	  talin	  hafa	  verið	  upp	  þau	  atriði	  

sem	  Seti	  I	  hafði	  gert	  fyrir	  hina	  og	  þessa	  guði	  og	  er	  Seti	  I	  að	  fara	  út	  fyrir	  venjuna	  

og	  setja	  setninguna	  „öðlast	  gefið	  líf“	  á	  aðra	  staði	  í	  textum	  en	  hefð	  var	  fyrir.	  Seti	  I	  

gerði	  til	  dæmis	  sæti	  úr	  gulli	  fyrir	  guðinn	  Atum	  svo	  að	  hann	  myndi	  viðhalda	  lífi	  og	  

heilsu.41	  Fleiri	  dæmi	  eru	   talin	  upp	   í	   textunum	  en	   í	  mjög	  mörgum	  þeirra	   er	   gjöf	  

Seti	   I	   til	   guðanna	   gerð	   úr	   gulli.	   Seti	   I	   virðist	   hafa	   haft	   ákveðinn	   tilgang	   með	  

gjöfunum,	  að	  tryggja	  eigið	  líf.	  Ekki	  er	  ljóst	  hvort	  það	  hafi	  verið	  gert	  til	  að	  tryggja	  

langlífi,	   eilíft	   líf	   eftir	   dauðann	   eða	   ef	   til	   vill	   hvort	   tveggja.	   Seti	   I	   bætir	   við	  

hefðbundnu	  formúluna	  og	  lætur	  koma	  fram	  að	  hann	  hafi	  gert	  hitt	  og	  þetta	  fyrir	  

guðina	   svo	  hann	  hljóti	   líf,	   heilsu	  og	   svo	   framvegis.	  Hann	  virðist	   ganga	   skrefinu	  

lengra	  en	  forverar	  sínir	  og	  vilja	  fá	  meira	  frá	  guðunum.	  Þennan	  tilgang	  er	  einungis	  

að	  finna	  einu	  sinni	   í	   lýsingum	  á	  gjöfum	  annarra	  konunga	  konungsættarinnar	  til	  

guðanna.	  Í	  eitt	  skipti	  er	  minnst	  á	  skilyrði	  á	  bak	  við	  gjöf	  gulls	  og	  annarra	  gersema	  

til	  Amon-‐Re.	  Ramses	  II	  gaf	  þá	  gjöf	  til	  Amon-‐Re	  svo	  að	  hann	  myndi	  halda	  áfram	  að	  

sigra	  löndin	  í	  kringum	  Egyptaland.42	  	  Fylgir	  hann	  þar	  fordæmi	  föður	  sins,	  Setis	  I,	  

og	  biður	  um	  eitthvað	  ákveðið	  í	  staðinn	  fyrir	  að	  gefa	  guðunum	  gjöf.	  

Flest	  þau	  hof	  og	  þær	  gullgjafir	  sem	  Seti	  I	  gaf	  guðunum	  tilheyrðu	  hofi	  sem	  Seti	  I	  

byggði	   í	   Abydos.	   Seti	   reyndi	   að	   tryggja	   gullflæði	   til	   hofsins	   eftir	   dauða	   sinn.	   Í	  

Redesiyeh-‐hofinu,	  sem	  staðsett	  er	  stutt	  frá	  nútímaborg	  sem	  ber	  sama	  nafn,	  er	  að	  

finna	  upplýsingar	  sem	  benda	  til	  að	  hofið	   í	  Abydos	  hafi	   fengið	  gullforða	  sinn	   frá	  

gullnámu	  á	  Gebel	  Zebara	  svæðinu	  í	  austur-‐eyðimörkinni.43	  Þar	  varar	  hann	  einnig	  

fólk	   við	   að	   trufla	   gullflæðið	   í	   framtíðinni.	  Hann	   lofar	   þeim	   framtíðarkonungum	  

sem	  viðhalda	  flæði	  gulls	  til	  hofs	  hans	  í	  Abydos	  að	  guðirnir	  muni	  lofa	  þá	  en	  trufli	  

þeir	   gullflæðið	   þá	   kallar	   hann	   yfir	   þá	   hefnd	   frá	   Ósíris,	   Ísis	   og	   Hórusi.44	  Til	   að	  

tryggja	  tekjur	  hofsins	  gaf	  Seti	  I	  út	  tilskipanir	  en	  þekktust	  þeirra	  er	  hin	  svokallaða	  

Nauri-‐tilskipun.	  Nauri-‐tilskipunin	  er	  áletruð	  á	  steinminnisvarða	  og	  er	  staðsett	  35	  

km	  norður	   af	   þriðju	   flúðunum	   í	  Núbíu.45	  Í	   tilskipuninni	   er	   lýsing	   á	   hofi	   Seti	   I	   í	  

Abydos.	  Hofinu	  er	   lýst	   sem	  skreyttu	  með	  hinu	  besta	  electrum	  úr	  eyðimörkinni,	  
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
40	  Satzinger:	  „Gott	  gibt	  dem	  König	  Leben.“	  bls.	  146	  og	  156	  
41	  Ramesside	  Inscriptions,	  1.	  bindi,	  bls.	  110	  
42	  Ramesside	  Inscriptions,	  2.	  bindi,	  bls.	  197	  
43	  Ancient	  Records	  of	  Egypt,	  3.	  bindi,	  bls.	  79	  og	  81	  
44	  Ramesside	  Inscriptions,	  1.	  bindi,	  bls.	  59	  og	  Ancient	  Records	  of	  Egypt,	  3.	  bindi,	  bls.	  
80	  
45	  Griffith:	  „The	  Abydos	  Decree	  of	  Seti	  I	  at	  Nauri,“	  bls.	  193	  

silfur	  og	  gull	  sé	  á	  gólfum	  þess,	  hurðir	  þess	  séu	  skreyttar	  electrum	  og	  fólk	  fyllist	  

lotningu	   af	   glæsileika	   hofsins. 46 	  Tilskipunin	   telur	   upp	   hvaða	   landsvæði	   og	  

tekjulindir	  tilheyri	  hofinu	  og	  skipar	  fyrir	  um	  vernd	  handa	  þeim	  skipum	  sem	  flytja	  

skattgjöldin	   á	   ári	   hverju	   frá	   Núbíu	   til	   Abydos. 47 	  Tilskipuninni	   er	   beint	   til	  

embættismanna	  og	  þeir	  varaðir	  við	  að	  reyna	  að	  taka	  eitthvað	  af	  gulli	  eða	  öðrum	  

verðmætum	  sem	  tilheyra	  hofinu.	  Harðar	  refsingar	  eru	  taldar	  upp	  þeim	  til	  handa	  

er	  dirfist	  að	  taka	  af	  verðmætunum.48	  	  

Í	   textum	   frá	   tíma	   Setis	   I	   má	   finna	   lýsingar	   á	   herferðum	   hans	   og	   þeim	  

herföngum	  sem	  hann	  tók	  með	  sér	  til	  Egyptalands.	  Í	  flestum	  tilfellum	  voru	  munir	  

úr	   gulli	   partur	   af	   herfanginu	   og	   komu	   frá	   löndunum	   Retenu,	   Hatti	   (varð	   síðar	  

þekkt	  sem	  Anatólía)	  og	  Lýbíu	  (sem	  þá	  var	  norðurhluti	  Afríku).49	  Það	  gull	  sem	  var	  

tekið	  herfangi	  var	  samt	  líklegast	  gull	  sem	  búið	  var	  að	  vinna	  úr	  frekar	  en	  óunnið	  

gull.	   Herfangið	   sem	   var	   úr	   gulli	   voru	   oftast	   ílát	   eða	   aðrir	   hlutir	   sem	   ef	   til	   vill	  

skreyttu	  heimili	  aðalsmanna	  þess	  svæðis	  sem	  herferðin	  beindist	  gegn.	  Textar	  frá	  

valdatíð	   Ramsesar	   II	   gefa	   nánari	   lýsingu	   á	   landssvæðum	   þar	   sem	   finna	   mátti	  

gullnámur	   auk	   þess	   sem	   hann	   talar	   um	   gull	   sem	   borist	   hafi	   frá	   Asíu. 50	  

Gullnámurnar	  sem	  nefndar	  eru	  er	  flestar	  að	  finna	  í	  Núbíu.	   Í	  einum	  textanum	  er	  

fjallað	   um	   það	   þegar	   Ramses	   II	   situr	   á	   hásæti	   úr	   electrum	   og	   hugsar	   um	  

eyðimerkurlöndin	   þaðan	   sem	   gullið	   komi,	   um	   leiðir	   til	   að	   fá	   aðgang	   að	   fleiri	  

gullsvæðum.	   Þar	   kemur	   fram	   að	   mikið	   gull	   sé	   að	   finna	   í	   landinu	   Akuyata	  

(landsvæði	   í	  Núbíu)	   sem	   ekki	   sé	   búið	   að	   vinna	   úr	   þar	   sem	   að	   leiðin	   sé	   nánast	  

ófær	  vegna	  vatnsskorts.	  Ramses	  II	  ákveður	  þá	  að	  byggja	  brunn	  og	  kalla	  vatn	  úr	  

fjöllunum	   til	   að	   fylla	   hann.51	  Í	   öðrum	   texta	   eru	   talin	   upp	   átta	   fjöll	   sem	   tala	   við	  

Ramses	  II	  og	  segja	  honum	  að	  þau	  hafi	  fært	  honum	  gull	  í	  ríkum	  mæli.	  Að	  minnsta	  

kosti	  fjögur	  þeirra	  er	  að	  finna	  í	  Núbíu	  og	  eitt	  í	  Egyptalandi.52	  Gott	  dæmi	  um	  það	  

hversu	  mikið	  gull	  var	  að	   finna	   í	  Núbíu	  má	  sjá	   í	  grafartextum	  úr	  gröfum	  tveggja	  

manna	   sem	   báðir	   gengdu	   starfi	   landsstjóra	   Kush	   í	   Núbíu.	   Í	   báðum	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
46	  Ramesside	  Inscriptions,	  1.	  bindi,	  bls.	  40-‐41	  
47	  Kemp:	  Ancient	  Egypt,	  bls.	  308	  
48	  Griffith:	  „The	  Abydos	  Decree	  of	  Seti	  I	  at	  Nauri,“	  bls.	  203	  og	  Edgerton:	  „The	  
Nauri	  Decree	  of	  Seti	  I,“	  bls.	  225	  	  
49	  Ramesside	  Inscriptions,	  1.	  bindi,	  bls.	  12,	  16	  og	  18	  
50	  Ramesside	  Inscriptions,	  2.	  bindi,	  bls.	  405	  
51	  Ramesside	  Inscriptions,	  2.	  bindi,	  bls.	  190-‐191	  
52	  Ramesside	  Inscriptions,	  2.	  bindi,	  bls.	  409	  

grafartextunum	   eru	   taldir	   upp	   titlar	   mannanna	   og	   er	   einn	   af	   titlunum	  

umsjónarmaður	   gulllanda	   en	   sá	   titill	   gefur	   góða	   mynd	   því	   hvernig	   Egyptar	   á	  

tímabilinu	  sáu	  Núbíu.53	  	  

Það	  er	  minnst	  á	  í	  textum	  frá	  tíma	  Ramsesar	  II	  (ca.	  1279-‐1213	  f.	  Kr.),	  Merempta	  

(ca.	  1213-‐1203	  f.	  Kr.)	  og	  Amenmessesar	  (ca.	  1203-‐1200	  f.	  Kr.)	  að	  þeir	  hafi	  reist	  

mikil	  og	  rík	  hof	  með	  styttum	  og	  hurðum	  úr	  gulli	  til	  heiðurs	  ákveðnum	  guðum.54	  

Textar	   gerðir	   á	   valdatímum	   Ramsesar	   II	   minnast	   aukinheldur	   á	   að	   hann	   hafi	  

endurreist	  þau	  hof	  sem	  höfðu	  fallið	  í	  auðn	  og	  byggt	  þau	  að	  hluta	  til	  úr	  gulli.55	  Þar	  

kemur	  fram	  að	  Ramses	  II	  hafi	  gert	  súlur	  úr	  electrum	  í	  hofi	  tileinkuðu	  Amon-‐Re,	  

auk	  mynda	  úr	  electrum	  sem	  skreyttu	  hurðir	  ákveðinna	  hofa.56	  

Líkt	   og	   hjá	   átjándu	   konungsættinni	   var	   gull	   notað	   sem	   virðingavottur	   hjá	  

nítjándu	   konungsættinni.	   Minnst	   er	   á	   að	   Ramses	   II	   hafi	   verðlaunað	   einn	   af	  

yfirmönnum	  sínum	  fyrir	  góða	  vinnu	  með	  miklu	  magni	  gulls	  og	  silfurs.57	  Einnig	  er	  

minnst	   á	   virðingarvotta	   sem	   innihéldu	  gull	   og	  önnur	  verðmæti	   sem	  Ramsesi	   II	  

bárust	  frá	  erlendum	  höfðingjum.58	  	  

Þeir	   textar	  nítjándu	  konungsættarinnar	   sem	  snúa	  að	   gulli	   eru	   flestir	   tengdir	  

trú	  og	  hofum.	  Gull	  var	  talið	  guðdómlegt	  og	  komið	  af	  holdi	  guðanna	  og	  því	  hentaði	  

það	  vel	  þegar	  skreyta	  átti	  hof	  eða	  tileinka	  muni	  ákveðnum	  guðum.	  Gull	  var	  komið	  

frá	  guðunum	  og	  tilheyrði	  þeim.	  Þó	  svo	  nokkrir	  textar	  hafi	  nefnt	  að	  gull	  hafi	  verið	  

notað	   til	   að	   heiðra	   ákveðna	   aðila	   fyrir	   vel	   unnin	   störf	   þá	   virðist	   notkun	   gulls	  

aðallega	  vera	  trúarleg	  og	  falist	  í	  því	  að	  gera	  hof	  og	  fallega	  muni	  handa	  guðunum.	  

Seti	  I	  nefnir	  ákveðinn	  tilgang	  með	  því	  að	  gera	  vel	  við	  guðina	  og	  má	  leiða	  líkur	  að	  

því	  að	  aðrir	  konungar	  ættarinnar	  hafi	  haft	  svipaðan	  tilgang	  þegar	  þeir	  gerðu	  vel	  

við	  guðina.	  Seti	  I	  virðist	  þó	  hafa	  sérstöðu	  varðandi	  skilyrði	  á	  bak	  við	  gjafir	  hans	  

til	  guðanna	  því	  áberandi	  er	  að	  flestir	  textar	  sem	  innihalda	  þau	  eru	  frá	  valdatíma	  

Setis	  I.	  Textarnir	  nefna	  staði	  þar	  sem	  gullnámur	  var	  að	  finna	  og	  samkvæmt	  þeim	  

var	   flestar	  gullnámurnar	  að	   finna	   í	  Núbíu.	  Ekkert	   í	   textunum	  gefur	   til	  kynna	  að	  

almenningur	  hafi	  haft	  aðgang	  að	  gulli	  eða	  að	  það	  hafi	  verið	  notað	  sem	  gjaldmiðill	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
53	  Ramesside	  Inscriptions,	  3.	  bindi,	  bls.	  61,	  77	  og	  78	  
54	  Ramesside	  Inscriptions,	  4.	  bindi,	  bls.	  25	  og	  150	  
55	  Ramesside	  Inscriptions,	  2.	  bindi,	  bls.	  151	  
56	  Ancient	  Records	  of	  Egypt,	  3.	  bindi,	  bls.	  218	  og	  222	  
57	  Ramesside	  Inscriptions,	  2.	  bindi,	  bls.	  194	  
58	  Ramesside	  Inscriptions,	  2.	  bindi,	  bls.	  114	  

en	  rætt	  verður	  um	  hagkerfi	  Nýja	  ríkisins	  í	  kafla	  2.2.	  Út	  frá	  textunum	  má	  telja	  að	  

aðal	   notkun	   gulls	   hafi	   verið	   að	   reisa	   hof	   og	  minnisvarða	   handa	   guðunum	   auk	  

þess	  að	  tryggja	  auðævi	  hofanna.	  

	  

1.3	  Textar	  frá	  20.	  konungsætt	  

Í	  upphafi	   tímabils	  20.	  konungsættarinnar	  (ca.	  1186-‐1069	   f.	  Kr.)	  var	  Egyptaland	  

afar	  ríkt	  og	  voldugt	  land.	  Þegar	  líða	  tók	  á	  tímabilið	  fór	  veldi	  ættarinnar	  hnignandi	  

og	  markar	  20.	  konungsættin	  endalok	  Nýja	   ríkisins	   í	  Egyptalandi.	  Við	   tók	  þriðja	  

millitímabilið	   sem	   stóð	   í	   um	   það	   bil	   400	   ár	   (ca.	   1069-‐664	   f.	   Kr.).	   Flestir	   þeir	  

textar	  sem	  finnast	  frá	  20.	  konungsættinni	  eru	  frá	  fyrri	  hluta	  valdaskeiðs	  hennar	  

og	  þá	  sérstaklega	  frá	  tímum	  Ramsesar	  III	  (ca.	  1184-‐1153	  f.	  Kr.).	  

Líkt	  og	  á	  tíma	  18.	  og	  19.	  konungsættanna	  eru	  langflestir	  textar	  frá	  tímum	  20.	  

konungsættarinnar	  sem	   fjalla	  um	  gull	   tengdir	   trú.	  Ríkið	  stóð	  enn	  vel	  á	  valdatíð	  

Ramsesar	  III	  og	  er	  því	  að	  finna	  svipaða	  texta	  frá	  hans	  tíð	  og	  þá	  sem	  fundust	  frá	  

valdatíma	   Seti	   I	   og	   Ramsesar	   II.	   Oft	   er	   talið	   upp	   hvað	   Ramses	   III	   gerði	   fyrir	  

guðina.	  Flesta	  textana	  er	  að	  finna	  í	  Medinet	  Habu,	  hofi	  í	  Luxor	  sem	  Ramses	  III	  lét	  

reisa	   til	   að	   varðveita	   minningu	   sína,	   en	   einnig	   er	   að	   finna	   nokkra	   texta	   í	   hofi	  

Amons	   í	  Karnak.	  Líkt	  og	   flestir	  aðrir	  konungar	  Nýja	   ríkisins	  verður	  Ramsesi	   III	  

tíðrætt	  um	  það	  að	  hann	  hafi	  lagfært	  hin	  og	  þessi	  hof	  og	  skreytt	  þau	  með	  gulli	  og	  

öðrum	   verðmætum.	   Í	  Medinet	   Habu	   stendur	   til	   dæmis	   að	   Ramses	   III	   hafi	   gert	  

stórt	   og	   mikilfenglegt	   hof	   til	   heiðurs	   guðinum	   Amon-‐Re	   úr	   fínum	   hvítum	  

sandsteini	  með	  hurðum	  úr	  electrum,59	  einnig	  að	  hann	  hafi	  gert	  stórfenglegan	  bát	  

handa	  Amon	  úr	  barrtré	  með	  svölum	  og	  helgidómi	  skreyttum	  gulli	  og	  electrum.60	  

Ramses	   III,	   líkt	   og	   Ramses	   II	   og	   Seti	   I,	   gaf	   Amoni	   gull	   svo	   að	   hann	   mætti:	  

„viðhalda	  stöðunni:	   „gefa	   líf“.“61	  Í	  Medinet	  Habu	  er	  sýnd	  mynd	  af	  Amon-‐Re	  sem	  

segir	  við	  Ramses	  III:	  „„Ég	  veiti	  þér	  gott	  líf,	  stöðugleika,	  völd	  og	  góða	  heilsu“	  –	  fyrir	  

Usimare	  Meriamun62	  [Ramses	  III],	  sem	  fyllir	  fjárhirslur	  föður	  síns	  Amun.“	  Á	  sama	  

vegg	  er	   einnig	   áletrun	  þar	   sem	   	  Ramses	   III	   biðlar	   til	  Amons-‐Re	  að	  veita	   sjálfur	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
59	  Ramesside	  Inscriptions,	  5.	  bindi,	  bls.	  256	  
60	  Ramesside	  Inscriptions,	  5.	  bindi,	  bls.	  157	  
61	  Ramesside	  Inscriptions,	  5.	  bindi,	  bls.	  269	  
62	  Usimare	  Meriamun	  er	  fjórða	  nafn	  Ramsesar	  III,	  en	  fjórða	  nafnið	  er	  krúnunafn	  
faróanna	  og	  það	  nafn	  sem	  er	  oftast	  minnst	  á	  í	  textum	  (nánar	  í	  fylgiskjali	  II	  um	  
nöfn	  konunga).	  Sjá	  Allen:	  Middle	  Egyptian,	  bls.	  67	  

viðtöku	  því	  gulli	  og	  silfri	  sem	  Ramses	  III	  hafði	  útvegað	  fyrir	  Amon-‐Re.63	  Áletrunin	  

gefur	  til	  kynna	  að	  Amon-‐Re	  veiti	  Ramses	  III	  líf,	  stöðugleika,	  völd	  og	  heilsu	  vegna	  

þess	  að	  Ramses	  III	  hafi	  verið	  duglegur	  að	  ná	  í	  gull	  og	  silfur	  til	  að	  gefa	  Amon-‐Re.	  

Svo	   virðist	   sem	   Seti	   I	   hafi	   byrjað	   nýja	   hefð	   í	   sambandi	   við	   setninguna	   „gefa	  

líf“	  sem	  var	  notuð	  í	  sama	  tilgangi	  og	  Seti	  I	  notaði	  hana	  að	  minnsta	  kosti	  fram	  að	  

lokum	  Nýja	  ríkisins.	  	  

Í	   Medinet	   Habu	   og	   í	   Harris-‐papýrusnum	   er	   á	   nokkrum	   stöðum	   minnst	   á	  

hvaðan	  gull	  Ramsesar	  III	  kom.	  Harris-‐papýrusinn	  hefur	  að	  geyma	  lista	  yfir	  gjafir	  

Ramsesar	   III	   til	   hofa	   á	  30	  ára	  valdatíð	   sinni	   auk	   lista	   yfir	   eignir	  hofanna.64	  Þau	  

svæði	   sem	   minnst	   er	   á	   í	   Harris-‐papýrusnum	   eru	   löndin	   Retenu,	   Punt,	   Núbía,	  

Emu65	  og	  Negro	   (ekki	   er	   vitað	  með	   vissu	   hvar	  Negro	   var	   að	   finna).66	  Nokkrum	  

sinnum	   er	  minnst	   á	   gull	   frá	   Ketem67	  og	   í	   eitt	   skiptið	   á	   innlent	   gull.68	  Í	   Harris-‐

papýrusnum	   kemur	   fram	   að	   Ramses	   III	   hafi	   gert	   upp	   gamalt	   hof	   í	   Memfis	   og	  

skreytt	  það	  gulli.	  Auk	  þess	  hafi	  hann	  látið	  móta	  guðina	  í	  líkingu	  þeirra,	  það	  er	  úr	  

gulli,	   silfri	  og	  öllum	  verðmætum	  steinum.69	  Það	  styður	  það	  að	  allt	  gull	  komi	   frá	  

líkömum	  guðanna	   líkt	   og	   kemur	   fram	   í	   texta	   frá	   19.	   konungsættinni.70	  Í	   einum	  

textanna	   frá	  Medinet	  Habu	  kemur	  einnig	   fram	  að	  Ramses	   III	   safni	   saman	  gulli,	  

verðmætum	  steinum	  og	   skatti	   fyrir	  Amon-‐Re	  þar	   sem	  Amon-‐Re	   sé	   skapari	   alls	  

þess	   sem	   er.71	  Þar	   er	   hann	   ef	   til	   vill	   að	   reyna	   að	   gefa	   Amoni-‐Re	   til	   baka	   af	  

sköpunarverkum	   guðsins	   og	   ef	   til	   vill	   að	   reyna	   að	   koma	   sér	   í	   mjúkinn	   hjá	  

guðinum.	  

Harris-‐papýrusinn	  hefur	  að	  geyma	  lista	  yfir	  tekjur	  hofanna	  í	  Þebu,	  Heliopolis	  

og	  Memfis	   frá	   31	   árs	   valdatíð	   Ramsesar	   III	   og	   einnig	   lista	   yfir	   þær	   gjafir	   sem	  

konungurinn	  gaf	  hofunum	  á	   tímabilinu.	  Athyglisvert	  er	  að	  sjá	  á	   fyrsta	   listanum	  

sem	  hefur	  að	  geyma	  tekjur	  hofanna	  að	  hofið	  í	  Þebu	  (hof	  Amons)	  er	  það	  eina	  sem	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
63	  Ramesside	  Inscriptions,	  5.	  bindi,	  bls.	  272	  
64	  Bard:	  An	  Introduction	  to	  the	  Archaeology,	  bls.	  216	  
65	  Emu	  er	  líklegast	  svæði	  sem	  er	  þekkt	  í	  dag	  sem	  Wadi	  Emu	  og	  er	  nálægt	  bænum	  
Asyut	  í	  efra-‐Egyptalandi.	  
66	  Ramesside	  Inscriptions,	  5.	  bindi,	  bls.	  269,	  272,	  273	  
67	  Hebreskt	  gull.	  
68	  Ancient	  Records	  of	  Egypt,	  4.	  bindi,	  bls.	  117	  og	  Ramesside	  Inscriptions,	  5.	  bindi,	  
bls.	  15	  
69	  Ancient	  Records	  of	  Egypt,	  4.	  bindi,	  bls.	  165	  
70	  Ramesside	  Inscriptions,	  1.	  bindi,	  bls.	  58	  
71	  Ramesside	  Inscriptions,	  5.	  bindi,	  bls.	  270	  

fær	   einhverjar	   tekjur	   úr	   gulli.	   Á	   31	   ári	   fékk	   hofið	   í	   Þebu	   gull	   að	   andvirði	   558	  

deben72	  og	  6	  ½	  kidet73	  eða	  18	  deben	  og	  3	  4/5	  kidet	  árlega,	   tæp	  1,7	  kg74	  en	  fyrir	  

það	   magn	   hefði	   verið	   hægt	   að	   kaupa	   níu	   pör	   af	   sandölum	   á	   ári.	   Þegar	   seinni	  

listinn,	  sem	  sýnir	  gjafir	  konungs	   til	  hofanna,	  er	  skoðaður	  kemur	  á	  óvart	  að	  það	  

hof	   sem	   fær	  minnst	   gull	   frá	   konungi	   er	   hofið	   í	   Þebu.	   Listinn	   telur	   upp	   hversu	  

mikið	  Ramses	  III	  gaf	  til	  hofanna	  á	  31	  ára	  valdatíma	  sínum.	  Í	  heildina	  gaf	  hann	  gull	  

að	  andvirði	  3.648	  deben	  og	  	  4	  ½	  kidet	  til	  hofa	  í	  landinu.	  Af	  því	  fóru	  183	  deben	  og	  

7	   kidet	   til	   hofsins	   í	   Þebu,	   það	   eru	   um	   það	   bil	   16,7	   kg	   á	   31	   ári	   eða	   ca.	   5,9	  

deben/540	  g	  árlega.	  Tæp	  þrjú	  pör	  af	  sandölum	  á	  ári	  hefði	  verið	  hægt	  að	  kaupa	  

fyrir	  gullgjafirnar.	  Hofið	  í	  Heliopolis	  fékk	  mest	  úthlutað	  af	  gulli	  og	  flestum	  öðrum	  

vörum	  (silfri,	  kopar,	  búfénaði,	  og	  fleira)	  en	  það	  fékk	  1.479	  deben	  og	  3	  1/6	  kidet	  af	  

gulli	   sem	   gera	   rétt	   rúmlega	   135	   kg	   af	   gulli	   á	   31	   ári	   eða	   ca.	   4,35	   kg	   á	   ári.75	  

Samkvæmt	  þessu	   fékk	  hofið	   í	  Heliopolis	  mest	  gull	  gefins	   frá	  konungi	  en	  hofið	   í	  

Þebu	  var	  með	  mestu	  tekjurnar	  í	  gulli.	  Ekki	  er	  ljóst	  hvaðan	  tekjur	  hofsins	  í	  Þebu	  

komu	  en	  vitað	  er	  að	  hofið	  í	  Þebu	  var	  ríkt	  og	  átti	  miklar	  landareignir,	  ca.	  1/3	  af	  öllu	  

ræktanlegu	   landi	   í	   Forn-‐Egyptalandi,	   svo	   að	   líklega	   fékk	   hofið	   tekjur	   sínar	   frá	  

eignum	  sínum.	  Ólíklegt	  er	  að	  á	  listanum	  yfir	  tekjur	  séu	  taldar	  upp	  heildartekjur	  

hofanna.	   Á	   þeim	   lista	   hefur	   einunigs	   hofið	   í	   Þebu	   tekjur	   af	   gulli	   en	   samkvæmt	  

seinni	  listanum	  yfir	  gjafir	  konungs	  fengu	  hofin	  í	  Heliopolis	  og	  Memfis	  gull	  gefins	  

frá	  konungi	  og	  hafa	  þar	  af	  leiðandi	  haft	  tekjur	  í	  gulli.	  	  

Ekki	  er	  að	  finna	  margar	  lýsingar	  á	  verðlaunum	  úr	  gulli	  frá	  konungum	  í	  gröfum	  

einstaklinga	   þessa	   tíma.	   Í	   gröf	   Amenhóteps,	   æðstaprests	   Amon-‐Re	   á	   valdatíð	  

Ramsesar	  IX,	  er	  að	  finna	  eina	  slíka.	  Á	  vegg	  í	  einkagröfinni	  er	  áletrun	  sem	  lýsir	  því	  

að	   konungur	   hafi	   skipað	   fyrir	   að	   Amenhótep	   skyldi	   fá	   gjafir	   úr	   gulli,	   silfri	   og	  

öðrum	   góðum	   munum	   að	   launum	   fyrir	   að	   hafa	   gert	   marga	   minnisvarða	   til	  

heiðurs	  Amon-‐Re	  í	  hofi	  guðsins.76	  	  

Hjá	  20.	  konungsættinni	  er	  að	  finna	  flestu	  heimildirnar	  um	  Ramses	  III	  en	  ekki	  

mikið	  um	  aðra	  konunga	  ættarinnar.	  Textarnir	  sem	  telja	  upp	  gull	  gjafir	  Ramsesar	  

III	   snúast	  mest	  megnis	  um	  að	  gera	  vel	   fyrir	   guðina	  og	   gefa	  þeim	  gjafir.	  Harris-‐

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
72	  Eitt	  deben	  af	  gulli	  var	  um	  það	  bil	  91	  gramm.	  558	  deben	  voru	  50,778	  kg	  af	  gulli.	  
73	  Eitt	  kidet	  var	  um	  það	  bil	  1/10	  af	  einu	  deben,	  eða	  um	  það	  bil	  9,1	  gramm.	  
74	  Ancient	  Records	  of	  Egypt,	  4.	  bindi,	  bls.	  99	  og	  102	  
75	  Ancient	  Records	  of	  Egypt,	  4.	  bindi,	  bls.	  104	  
76	  Ancient	  Records	  of	  Egypt,	  4.	  bindi,	  bls.	  243	  

papýrusinn	  hefur	  mikið	  gildi	  þar	  sem	  þar	  er	  að	  finna	  lista	  yfir	  gjafir	  frá	  Ramsesi	  

III	   til	   hofa	   og	   lista	   yfir	   tekjur	  hofanna.	  Textarnir	   gefa	   til	   kynna	   að	  Egyptar	  hafi	  

trúað	   því	   að	   líkamar	   guðanna	   væru	   úr	   gulli,	   silfri	   og	   verðmætum	   steinum	   og	  

þaðan	   kæmu	   þessi	   verðmæti.	   Tilgangur	   Ramsesar	   III	   með	   gjöfum	   til	   guðanna	  

virðist	  hafa	  verið	  að	  tryggja	  sína	  eigin	  heilsu	  og	  sitt	  eigið	  líf.	  	  

Gull	  virðist	  hafa	  haft	  mest	  megnis	  trúarlegt	  gildi	  í	  Nýja	  ríkinu	  sem	  sést	  af	  því	  

að	  Egyptar	  trúðu	  að	  gullið	  kæmi	  af	  líkömum	  guðanna.	  Skinn	  guðanna	  var	  úr	  gulli	  

svo	  mikil	  tenging	  var	  á	  milli	  gulls	  og	  trúar.	  Konungurinn	  var	  guð	  á	  jörð	  og	  hafði	  

því	  einnig	  miklar	  tengingu	  við	  gull.	  Þá	  tengingu	  er	  einnig	  að	  sjá	  í	  titlum	  guða	  og	  

konungs	  eins	  og	  kom	  fram	  í	  inngangi.	  	  

Textar	   frá	   valdatíð	   18.	   konungsættarinnar	   skera	   sig	   frá	   textum	   19.	   og	   20.	  

konungsættanna.	  Textar	  18.	  konungsættarinnar	  tala	  um	  gull	  líkt	  og	  það	  væru	  til	  

óendanlegar	   birgðir	   af	   því	   auk	   þess	   sem	   gullverðlaun	   voru	   oft	   veitt	  

embættismönnum	   fyrir	   vel	   unnin	   störf	   eða	   hugrekki	   í	   stríði.	   Til	   eru	   textar	   frá	  

höfðingjum	  annarra	  þjóða	  sem	  undirstrika	  magn	  gulls	  sem	  Egyptaland	  bjó	  yfir.	  Ef	  

til	  vill	  hefur	  þó	  verið	  meira	  gert	  úr	  gullbirgðunum	  í	  textunum	  heldur	  en	  var	  til	  í	  

raun	  og	  veru.	  Vitað	  er	  úr	   gröfum	  aðalsmanna	  að	   í	  mörgum	   tilfellum	  skilja	  þeir	  

eftir	  nokkurs	  konar	  sjálfsævisögu	  á	  veggjum	  grafar	  sinnar	  og	  þar	  hafa	  þeir	  fegrað	  

líf	  sitt	  og	  látið	  hljóma	  sem	  þeir	  hafi	  verið	  enn	  betri	  menn	  en	  þeir	  í	  raun	  voru.	  Ef	  til	  

vill	  gildir	  það	  sama	  með	  að	  gera	  meira	  úr	  gullbirgðum	  í	  textum	  en	  raunin	  var,	  til	  

að	  líta	  mikilfenglegri	  út	  í	  framtíðinni.	  Annað	  sem	  vert	  er	  að	  velta	  fyrir	  sér	  er	  hver	  

þeirra	  skynjun	  á	  magni	  var.	  Það	  sem	  þótti	  mikið	  magn	  á	  þessum	  tíma	  þarf	  ekki	  að	  

þykja	  mikið	  nú	  á	  dögum.	  Ólíkt	  textum	  18.	  konungsættarinnar	  þá	  fjalla	  textar	  19.	  

og	   20.	   konungsættanna	   mest	   megnis	   um	   það	   hvað	   konungar	   hefðu	   gert	   fyrir	  

guðina	  og	  látið	  reisa	  þeim	  mikilfengleg	  hof	  úr	  gulli	  og	  electrum.	  Áberandi	  er	  þó	  

hvað	   Seti	   I	   sker	   sig	   úr	   með	   miklar	   kröfur	   á	   hvað	   hann	   vill	   í	   staðinn	   fá	   frá	  

guðunum.	   Hann	   gefur	   þeim	   mikið	   af	   gulli	   og	   gerir	   upp	   mikið	   af	   hofum	   en	  

tilgangurinn	  á	  bak	  við	  þær	  gjafir	  er	  svo	  hann	  hagnist,	  með	  því	  að	  öðlast	  betra	  og	  

lengra	   líf.	   Konungar	   gáfu	   hofum	   mikið	   af	   gjöfum	   sem	   kemur	   ítrekað	   fram	   í	  

textunum.	  Harris-‐papýrusinn	  hefur	  að	  geyma	  að	  lista	  yfir	  slíkar	  gjafir.	  Hofin	  voru	  

heimili	   guðanna	  þegar	  þeir	  dvöldu	  á	   jörðinni	  og	  því	  hafa	  konungarnir	  ef	   til	   vill	  

kappkostað	  við	  að	  ná	   í	  meira	  gull	   til	   að	  hafa	  þau	  ríkuleg.	  Núbía	  var	  uppspretta	  

mikils	  gulls	  og	  því	  var	  mikilvægt	   fyrir	  Egypta	  að	  tryggja	  yfirráð	  sín	   í	  Núbíu	  svo	  

flæði	  gulls	  til	  Egyptalands	  myndi	  ekki	  stöðvast.	  

	  

2.	  Námuvinnsla	  og	  efnahagur	  

Í	   dag	   þykir	   gullforði	   ríkja	   merki	   um	   efnahagslegan	   styrk.	   Ríki	   sem	   býr	   yfir	  

miklum	  gullforða	  hefur	  stall	  meðal	  efnuðustu	  ríkja	  heims.	  Forn-‐Egyptaland	  þótti	  

mjög	  auðugt	  ríki	  á	  sínum	  tíma	  og	  hefur	  verið	  þekkt	  fyrir	  að	  eiga	  mikið	  gull.	  Hér	  

verður	  reynt	  að	  finna	  hvert	  gildi	  gulls	   fyrir	  efnahag	  Nýja	  ríkisins	  var.	  Hafði	  gull	  

töluverð	  áhrif	  á	  efnahaginn	  eða	  skipti	  það	  litlu	  sem	  engu	  máli	  fyrir	  efnahag	  Nýja	  

ríkisins?	  Til	  að	  fá	  betri	  mynd	  af	  gulli	  á	  tímum	  Nýja	  ríkisins	  verður	  fyrst	  athugað	  

hvar	  helstu	  gullnámurnar	  eru	  staðsettar	  og	  hvort	   jarðfræði-‐	  og	   textaheimildum	  

ber	   saman	  um	  staðsetningu	  gullnáma?	  Hversu	  mikið	  gull	   var	  hægt	  að	  vinna	  úr	  

námunum?	   Þegar	   þeim	   spurningum	   hefur	   verið	   svarað	   verður	   auðveldara	   að	  

finna	  vægi	  gulls	  fyrir	  efnahaginn	  og	  hvort	  gull	  hafi	  aðallega	  haft	  trúarlegt	  gildi	  á	  

tímabilinu	  eins	  og	  textaheimildir	  benda	  til.	  

	  

2.1	  Staðsetning	  náma	  og	  gullvinnsla	  

Vitað	   er	   um	   ca.	   250	   staði	   þar	   sem	   framleiðsla	   gulls	   fór	   fram	   á	   mismunandi	  

tímabilum	   egypskrar	   sögu.	   Þeir	   staðir	   hafa	   þó	   því	   miður	   ekki	   allir	   verið	  

rannsakaðir	  með	  því	  markmiði	  að	  greina	  nákvæmlega	  hvenær	  hver	  náma	  var	   í	  

notkun	   svo	   ekki	   er	   vitað	   hversu	  margir	   þeirra	   voru	   í	   notkun	   í	  Nýja	   ríkinu	   (ca.	  

1550-‐1069	  f.	  Kr.).	  Þar	  sem	  mikilvægustu	  gullsvæðin	  voru	  hafa	  verið	  rannsakaðar	  

leifar	   námuvinnslu	   og	   benda	   þær	   leifar	   til	   langrar	   sögu	   námuvinnslu	   á	  

svæðunum.77	  	  	  

Í	   sögu	   konungsættanna	   þrjátíu	   (ca.	   3000-‐343	   f.	   Kr.)	   náði	   gullframleiðsla	  

hámarki	   hjá	   konungum	   Nýja	   ríkisins.	   Greina	   má	   tvær	   orsakir	   fyrir	   aukningu	  

gullframleiðslu.	  Annars	   vegar	   að	  námuvinnsla	   fór	   fram	  á	   fleiri	   stöðum	  en	   áður	  

vegna	  hernáms	  Núbíu	  sem	  gaf	  konungum	  Nýja	  ríkisins	  tækifæri	  á	  að	  nýta	  mikið	  

fleiri	   auðug	   gullsvæði.	   Auk	   þess	   var	   farið	   að	   nota	   nýja	   tækni	   við	   námuvinnslu	  

sem	  gerði	  hana	  auðveldari	  og	  afkastameiri.78	  Frá	  dögum	  Tútmósis	  III	  til	  Iknatóns	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
77	  Klemm:	  „Gold	  of	  the	  Pharaohs“,	  bls.	  643	  
78	  Gouda:	  „Survey	  of	  Precious	  Metal	  Production“,	  bls.	  3	  

(frá	   ca.	   1479-‐1334	   f.	   Kr.)	   uppgötvuðu	   og	   nýttu	   Forn-‐Egyptar	   flest	   mikilvæg	  

gullsvæði	   í	   austur-‐eyðimörkinni	   í	   Egyptalandi	   og	   í	   núbísku	   eyðimörkinni.79	  

Byggðir	   voru	   bæir	   fyrir	   námumenn	  hjá	  mikilvægustu	   svæðunum	  og	   hafa	   leifar	  

mjög	  skipulagðra	  bæja	  fundist	  frá	  Nýja	  ríkinu.80	  	  

Vitnisburði	   jarðlaga	   og	   textaheimildum	   ber	   vel	   saman	   um	   staðsetningar	  

gullnáma.	  Papýrusinn	  í	  Torínó	  er	  ein	  helsta	  heimild	  um	  gullsvæði	  í	  Nýja	  ríkinu	  og	  

með	   elstu	   þekktu	   staðfræðilegu	   kortum	   í	   heiminum.	   Papýrusinn	   í	   Torínó	   er	  

talinn	  koma	   frá	  gröf	  við	  verkamannbæinn	  Deir	  el-‐Medina	   (hann	  er	   staðsettur	   í	  

miðju	   greftrunarsvæði	   Þebu)	   en	   verkamenn	   þess	   bæjar	   unnu	   að	   grafhýsum	  

konunga	   Nýja	   ríkisins.	   Talið	   er	   að	   papýrusinn	   komi	   frá	   tíma	   Ramsesar	   IV	   (ca.	  

1152-‐1144	   f.	   Kr.)	   og	   sýnir	   það	   wadis-‐svæði	   og	   hæðir.81	  Wadis	   er	   nafn	   yfir	  

vatnsfarvegi	  í	  Norður-‐Afríku	  og	  Suðvestur-‐Asíu	  sem	  eru	  alla	  jafna	  þurrir	  nema	  á	  

regntímabilum.	   Samkvæmt	   papýrusnum	   í	   Torínó	   er	   hægt	   að	   skipta	  

gullnámusvæðum	  í	  Forn-‐Egyptalandi	  í	  þrjú	  meginsvæði	  (sjá	  kort	  í	  fylgiskjali	  III).	  

Fyrsta	   svæðið	   er	   kennt	   við	   eyðimörkina	   í	   Koptos82	  og	   er	   nyrst	   þeirra	   þriggja.	  

Svæðið	  byrjar	  austan	  við	  Níl,	  nálægt	  Þebu,	  og	  nær	  til	  Rauða	  hafsins.	  Gullnámur	  á	  

svæðinu	  má	   finna	  nálægt	  Wadi	  Hammamat,	  Wadi	  Abbad,	  Wadi	   el-‐Fawakhir	   og	  

Wadi	  Sid.	  Annað	  svæðið	  er	  kennt	  við	  Wawat83	  (þ.e.	  neðri	  Núbíu)	  og	  er	  að	  finna	  á	  

milli	   fyrsta	  og	  þriðja	   svæðis.	  Wawat	   er	  mikilvægasta	   gullsvæðið	  og	   er	   að	   finna	  

gullnámur	  skammt	  frá	  Wadi	  Allaqi,	  Wadi	  Gabgaba,	  Wadi	  el-‐Hudi	  og	  í	  grennd	  við	  

Buhen	  og	  Semna.	  Þriðja	  svæðið	  er	  kennt	  við	  Kush84	  (þ.e.	  efri	  Núbíu)	  og	  er	  syðst.	  

Gullnámur	  þriðja	  svæðisins	  er	  að	  finna	  nálægt	  Nílarfljóti	  og	  liggja	  í	  nágrenni	  við	  

bæina	  Napata	  og	  Abu	  Hamned.85	  Á	  öllum	  þessum	  svæðum	  hafa	  fundist	  gullæðar	  

og	   hafa	   Egyptar	   nútímans	   stundað	   námuvinnslu	   á	   þeim	   svæðum	   sem	   enn	  

tilheyra	  landinu.	  El	  Sid	  gullæðin	  var	  til	  dæmis	  notuð	  til	  um	  það	  bil	  1950	  en	  hana	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
79	  Klemm:	  „Gold	  of	  the	  Pharaohs“,	  bls.	  644	  
80	  Klemm:	  „Gold	  of	  the	  Pharaohs“,	  bls.	  643,	  650	  og	  654	  
81	  Harrell:	  „The	  Oldest	  Surviving	  Topographical	  Map“,	  bls.	  81-‐86	  og	  Klemm:	  „The	  
Building	  Stones	  of	  Ancient	  Egypt“,	  bls.	  633	  
82	  Gold	  of	  the	  desert	  of	  Coptos	  
83	  Gold	  of	  Wawat	  	  
84	  Gold	  of	  Kush	  
85	  Gouda:	  „Survey	  of	  Precious	  Metal	  Production“,	  bls.	  2	  

er	  að	  finna	  á	  Fawakhir	  svæðinu	  í	  austur-‐eyðimörkinni	  í	  Egyptalandi.86	  Fawakhir	  

svæðið	  er	  á	  fyrsta	  svæði	  papýrusins	  í	  Torínó.	  Svo	  virðist	  sem	  Forn-‐Egyptar	  hafi	  

haft	  grunn	  vitneskju	  um	  jarðfræði	  og	  legu	  gullæðanna	  sem	  yfirleitt	  lágu	  í	  norður-‐

suður	   eða	   austur-‐vestur-‐átt.	   Það	  má	   sjá	   á	   því	   að	   legu	   nokkurra	   gullæða	   hefur	  

verið	  breytt.	  Á	  nokkrum	  svæðum	  þar	  sem	  venjuleg	  lega	  gullæða	  er	  norður-‐suður	  

hefur	  verið	  átt	  við	  þær	  og	  legunni	  breytt	  af	  nákvæmni	  í	  austur-‐vestur.87	  

Í	   textum	  frá	  tíma	  Nýja	  ríkisins	  er	   iðulega	  minnst	  á	  gnægð	  gulls	   í	  Egyptalandi	  

og	  er	  í	  Amarna-‐bréfunum	  fullyrt	  að	  gullmagn	  hafi	  verið	  svo	  mikið	  að	  útflutningur	  

þess	  var	  mögulegur.88	  Rannsókn	  var	  gerð	  á	  árunum	  1989-‐1993	  og	  1996-‐1999	  af	  

jarðfræðingunum	   Dietrich	   Klemm	   og	   Andreas	   Murr	   auk	   fornleifafræðingsins	  

Rosemaire	   Klemm	   þar	   sem	   þau	   könnuðu	   hversu	   mikið	   gullmagn	   var	   hægt	   að	  

framleiða	  úr	  gullnámum	  Egypta.89	  Niðurstaðan	  kom	  fornleifafræðingum	  á	  óvart.	  

Á	   6.000	   árum	   framleiddu	   Egyptar	   í	   mesta	   lagi	   6.000	   kg	   Au	   sem	   er	   minna	   en	  

gullframleiðsla	  á	  einum	  mánuði	   í	  Suður-‐Afríku	  nú	  á	  dögum.	  Talið	  er	  að	  um	  það	  

bil	   40%	  af	   þessum	  6.000	   kg	  Au	   hafi	   verið	   framleidd	   á	   tímum	  konungsættanna	  

þrjátíu	  (ca.	  3000-‐343	  f.	  Kr.)	  eða	  2.400	  kg	  Au	  á	  rúmlega	  2.500	  ára	  tímabili.	  Búist	  

var	  við	  mun	  meiri	  framleiðslu	  þar	  sem	  grafir	  líkt	  og	  gröf	  Tútankamóns	  voru	  afar	  

ríkar	  af	  gullmunum.	  Lausnina	  gæti	  verið	  að	  finna	  í	  endurnýtingu	  gulls	  sem	  jókst	  

stöðugt	   frá	   tólftu	   öld	   f.	   Kr.90	  Safn	   papýrusa	   sem	   saman	   kallast	   Grafræningja-‐

papýrusinn	   fannst	   í	  nágrenni	  Þebu	  og	   lýsir	   réttarhöldum	  yfir	  grafarræningjum.	  

Papýrusinn	  er	  frá	  valdatíð	  20.	  konungsættarinnar	  og	  gefur	  til	  kynna	  að	  grafarrán	  

hafi	  verið	  nokkuð	  algeng	  á	  tímabilinu	  og	  að	  nokkrir	  háttsettir	  embættismenn	  hafi	  

stundað	  þá	  iðju.91	  Ef	  gull	  Egypta	  hefur	  sífellt	  verið	  notað	  aftur	  þá	  þurftu	  þeir	  ef	  til	  

vill	  ekki	  að	  vinna	  meira	  magn	  gulls	  úr	  námum	  sínum	  til	  að	  eiga	  það	  sem	  á	  þessum	  

tíma	  hefur	  verið	  talið	  gnægð	  gulls.	  Í	  textunum	  kemur	  einnig	  fram	  að	  Egyptar	  hafi	  

flutt	  inn	  gull	  sem	  herfang	  frá	  öðrum	  löndum	  og	  er	  þar	  af	  leiðandi	  óvíst	  hversu	  vel	  

magn	   gulls	   úr	   gullnámum	   Forn-‐Egypta	   endurspeglar	   magn	   gulls	   sem	   Egyptar	  

höfðu	  yfir	  að	  ráða	  á	  tímabilinu.	  
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
86	  Harraz:	  „A	  Genetic	  Model	  for	  a	  Mesothermal	  Au	  Deposit“,	  bls.	  267	  og	  Hussein:	  
„Mineral	  Deposits	  of	  Egypt“	  bls.	  545	  
87	  Klemm:	  „Gold	  of	  the	  Pharaohs“,	  bls.	  649	  
88	  Gouda:	  „Survey	  of	  Precious	  Metal	  Production“,	  bls.	  1	  
89	  Klemm:	  „Gold	  of	  the	  Pharaohs“,	  bls.	  643	  
90	  Klemm:	  „Gold	  of	  the	  Pharaohs“,	  bls.	  657-‐658	  
91	  Peet:	  „The	  Great	  Tomb	  Robberies“,	  bls.	  174-‐175	  

Í	  rannsókn	  Klemm,	  Klemm	  og	  Murr	  sem	  minnst	  er	  á	  hér	  að	  ofan	  segir	  að	  engar	  

fornleifar	   hafi	   fundist	   sem	   styðji	   að	   gullnámuvinnsla	   hafi	   farið	   fram	   í	   núbísku	  

eyðimörkinni	   eftir	   daga	   Iknatóns	   (1351-‐1334	   f.	   Kr.). 92 	  Sú	   niðurstaða	   er	   á	  

öndverðum	   meiði	   við	   textaheimildir	   og	   niðurstöður	   fræðimanna	   sem	   einkum	  

hafa	   stuðst	   við	   textana.	   Í	   textum	   frá	   19.	   konungsættinni	   kemur	   skýrt	   fram	   að	  

námuvinnsla	   hafi	   farið	   fram	   í	   Núbíu	   og	   má	   þar	   helst	   nefna	   áletrun	   frá	   tíma	  

Ramsesar	   II	   (ca.	  1279-‐1213	   f.	  Kr.)	  þar	  sem	  kemur	   til	  dæmis	   fram	  að	  Ramses	   II	  

hafi	  sent	  menn	  til	  að	  vinna	  við	  gullvinnslu	  í	  eyðimörkinni	  Akuyati	  sem	  er	  að	  finna	  

í	  Núbíu	  auk	  fleiri	  svæða	  í	  Núbíu.93	  Annað	  dæmi	  frá	  textunum	  um	  námuvinnslu	  í	  

Núbíu	  á	  tíma	  19.	  konungsættarinnar	  er	  að	  finna	  frá	  Seti	  I	  (ca.	  1294-‐1279	  f.	  Kr.).	  

Þar	  kemur	  fram	  að	  hann	  hafi	  viljað	  halda	  yfirráðum	  yfir	  Núbíu	  til	  að	  tryggja	  að	  

gull	  fengist	  úr	  gullnámum	  Núbíu	  til	  að	  fjármagna	  byggingaframkvæmdir	  hans.94	  

Niðurstöður	   rannsóknarinnar	   benda	   til	   þess	   að	   gullvinnsla	   á	   þessum	   svæðum	  

hafi	   ekki	   farið	   fram	   þrátt	   fyrir	   það	   sem	   stendur	   í	   textunum.	   Þær	   niðurstöður	  

vekja	   þó	   upp	   ýmsar	   spurningar,	   svo	   sem	   af	   hverju	   Seti	   I	   setti	   upp	   Nauri-‐

tilskipunina	   í	   Núbíu,	   sem	   telur	   upp	   refsingar	   við	   stuldi	   gulls	   og	   annarra	  muna	  

sem	   fluttir	   væru	   frá	   Núbíu	   til	   Abydos,	   ef	   engin	   gullvinnsla	   fór	   fram	   í	   Núbíu?	  

Einnig	  má	  velta	   fyrir	  sér	  hvort	  búið	  sé	  að	   finna	  alla	  gullvinnslustaði	  á	  svæðinu,	  

hvort	  þeir	  hafi	  allir	  verið	  rannsakaðir	  og	  hversu	  nákvæmar	  þær	  rannsóknir	  hafa	  

verið.	  Klemm,	  Klemm	  og	  Murr	  segja	  í	  inngangi	  að	  rannsókn	  sinni	  að	  vegna	  skorts	  

á	   leyfi	   og/eða	   tíma	   fyrir	   fornleifafræðilegum	   uppgröftum	   og	   jarðfræðilegri	  

vettvangsvinnu	  á	  flestum	  þeim	  stöðum	  sem	  þau	  skoðuðu	  hafi	  einungis	  farið	  fram	  

yfirborðsrannsókn	  og	  jarðvegssýni	  einungis	  tekin	  þar	  sem	  greiður	  aðgangur	  var	  

að	  neðanjarðarholum.95	  Þetta	  gæti	  verið	  ein	  af	  ástæðum	  þess	  að	  ekkert	  er	  minnst	  

á	  rannsóknina	  og	  niðurstöður	  hennar	  í	  bókum	  og	  greinum	  sem	  gefnar	  hafa	  verið	  

út	  eftir	  2001	  um	  svipað	  efni	  af	  fornleifafræðingum	  sérhæfðum	  í	  forn-‐egypskum	  

fræðum.96	  Fræðimenn	  á	  sviðinu	  vilja	  ef	   til	  vill	   taka	  niðurstöðu	  rannsóknarinnar	  

með	  fyrirvara	  þar	  til	  frekari	  rannsóknir	  fari	  fram	  sem	  styðji	  niðurstöðu	  hennar.	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
92	  Klemm:	  „Gold	  of	  the	  Pharaohs“,	  bls.	  654	  
93	  Kitchen:	  Pharaoh	  Triumphant,	  bls.	  49	  
94	  The	  Oxford	  History	  of	  Ancient	  Egypt,	  bls.	  295	  
95	  Klemm:	  „Gold	  of	  the	  Pharaohs“,	  bls.	  644	  
96	  Að	  höfundi	  vitandi.	  

Fornleifum	  og	  textaheimildum	  kemur	  saman	  um	  staðsetningar	  en	  virðist	  ekki	  

koma	   saman	   um	   á	   hvaða	   tímabilum	   gullnámur	   í	   Núbíu	   voru	   notaðar.	   Frekari	  

rannsóknir	   á	   fornleifum	   eru	   nauðsynlegar	   til	   að	   hægt	   sé	   að	   segja	   betur	   til	   um	  

hvort	   textaheimildirnar	   eru	   réttar	   eða	   ekki.	   Minna	   af	   gulli	   virðist	   hafa	   verið	  

framleitt	   en	   upphaflega	   var	   talið	   og	   kemur	   á	   óvart	   að	   heildarmagn	  

gullframleiðslu	   í	   6.000	   ára	   sögu	   Egyptalands	   nær	   ekki	   mánaðarframleiðslu	  

Suður-‐Afríku	  nútímans.	  

	  

2.2	  Efnahagur	  Nýja	  ríkisins	  

Þegar	   horft	   er	   á	   það	  magn	   sem	   framleitt	   var	   af	   gulli	   á	   tímum	  konungsættanna	  

virðist	  ótrúlegt	  að	  gull	  hafi	  skipt	  miklu	  máli	  í	  hagkerfi	  Egypta.	  David	  Warburton	  

hefur	  reynt	  að	  varpa	   ljósi	  á	  hagkerfi	  Forn-‐Egypta	  og	  notar	  hann	  kenningu	   John	  

Maynard	   Keynes,	   sem	   var	   uppi	   á	   fyrri	   hluta	   20.	   aldar,	   um	   peningamagn	   og	  

hagstjórn	  þjóða	   til	   að	   útskýra	   efnahag	   Forn-‐Egypta.	  Kenning	  Keynes	   fjallar	   um	  

framboð	  og	  eftirspurn	  og	  hlutverk	  stjórnvalda	  í	  að	  örva	  hagkerfið	  með	  auknum	  

útgjöldum.97	  Kenningin	  er	  í	  stuttu	  máli	  sú	  að	  ef	  ríkisvaldið	  eykur	  útgjöld	  sín,	  t.d.	  

með	   því	   að	   láta	   leggja	   nýjan	   veg,	   þá	   fær	   ákveðið	   fyrirtæki	   úr	   einkageiranum	  

greitt	  fyrir	  að	  leggja	  veginn	  og	  þar	  með	  er	  komið	  auka	  fjármagn	  inn	  í	  hagkerfið.	  

Fyrirtækið	  fjárfestir	  svo	  í	  öðrum	  hlutum,	  t.d.	  bifreiðum,	  fyrir	  hluta	  fjármagnsins.	  

Það	   myndi	   auka	   eftirspurn	   eftir	   bifreiðum	   sem	   væri	   hvati	   fyrir	  

bifreiðaframleiðendur	   að	   framleiða	   fleiri	   bíla.	   Til	   þess	   þyrftu	   þeir	   ef	   til	   vill	   að	  

ráða	   fleira	   fólk	   í	   vinnu	   og	   færi	   hluti	   fjármagnsins	   sem	   bifreiðaframleiðendur	  

fengju	   fyrir	   sölu	   fleiri	   bifreiða	   í	   laun	   og	   arðgreiðslur.	   Þegar	   launþegarnir	   væru	  

komnir	  með	  meira	  fé	  milli	  handanna	  myndu	  þeir	  eyða	  því	  í	  aðrar	  vörur	  eins	  og	  til	  

dæmis	  húsgögn.	  Þar	  með	  væri	  komin	  ákveðin	  hringrás	  eftirspurnar	  sem	  myndi	  

leiða	   til	   aukinnar	   heildarframleiðslu	   og	   þar	   af	   leiðandi	   yrðu	   aukin	  

heildarútgjöld.98	  Warburton	   notar	   sér	   þessa	   kenningu	   og	   raunar	   nefnir	   Keynes	  

sjálfur	  Egyptaland	  á	  nafn	  í	  rannsóknum	  sínum	  á	  fjórða	  áratug	  síðustu	  aldar.	  Hann	  

nefnir	  Forn-‐Egyptaland	  sem	  dæmi	  um	  gæfusamlegt	  land	  þar	  sem	  stjórnvöld	  voru	  

sífellt	   með	   framkvæmdir	   í	   gangi,	   það	   er	   byggingar	   pýramída	   og	   annars	   konar	  

grafhýsa	   og	   minnisvarða,	   auk	   þess	   sem	   haldið	   var	   úti	   leiðöngrum	   í	   leit	   að	  
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
97	  O’Sullivan:	  Economics,	  bls.	  583	  
98	  O’Sullivan:	  Economics,	  bls.	  530	  

verðmætum	  málmum.	  Þannig	  hafi	  stjórnvöld	  náð	  að	  viðhalda	  góðri	  hagstjórn	  um	  

langt	  skeið.99	  Keynes	  notar	  Forn-‐Egyptaland	  sem	  dæmi	  um	  fullkomið	  kerfi	  í	  anda	  

hugmynda	  hans	  um	  hagkerfi	  ríkja.	  

Warburton	   fer	   í	   smiðju	   Keynes	   í	   rannsókn	   sinni	   á	   kornrækt	   á	   dögum	   Nýja	  

ríkisins.	  Í	  Nýja	  ríkinu	  líkt	  og	  í	  Gamla	  ríkinu	  (ca.	  2686-‐2160	  f.	  Kr.)	  gengdi	  korn	  afar	  

mikilvægu	  hlutverki	  í	  efnahagslífinu	  og	  heldur	  Warburton	  því	  fram	  að	  korn	  hafi	  

gegnt	   hlutverki	   eins	   konar	   gjaldmiðils 100 	  í	   landinu.101 	  Forn-‐Egyptar	   stóðu	   í	  

stöðugum	  framkvæmdum	  og	  sérstaklega	  miklum	  á	  tíma	  Nýja	  ríkisins	  þegar	  reist	  

voru	  gríðarstór	  og	  glæsileg	  grafhýsi	  líkt	  og	  Medinet	  Habu,	  grafhýsi	  Ramsesar	  III,	  

og	  Abu	  Simbel	  hof	  Ramsesar	  II.	  Kenningin	  sem	  Warburton	  sækir	  í	  smiðju	  Keynes	  

er	   í	   stuttu	  máli	   þannig	   að	   Forn-‐Egyptar	   hafi	   örvað	   efnhaginn	  með	   því	   að	   taka	  

verkamenn	   úr	   landbúnaði	   og	   setja	   þá	   í	   framkvæmdavinnu	   fyrir	   yfirvaldið.	  

Skattur	  var	  lagður	  á	  kornrækt	  sem	  hvatti	  til	  framleiðslu	  korns	  umfram	  sjálfsþurft	  

þar	  sem	  ríkið	   fékk	  ákveðið	  magn	  korns	   í	  sinn	  hlut.	  Verkamenn	  fengu	  svo	  greitt	  

korn	   að	   launum	   fyrir	   sína	   vinnu.	   Búin	   var	   til	   stétt	   launamanna	   sem	   sáu	   um	  

skriffinnskuna	   í	   kerfinu	   og	   fengu	   þeir	   einnig	   sín	   laun	   í	   korni.	   Ríkisstýrður	  

markaður	   fór	   svo	   fram	   reglulega	   þar	   sem	   því	   korni	   sem	   fólk	   þurfti	   ekki	   til	  

lífsviðurværis	   var	   skipt	   fyrir	   aðrar	   vörur.	   Hvatt	   var	   til	   eyðslu	   og	   sparnaður	  

tíðkaðist	   ekki.	   Warburton	   heldur	   því	   fram	   að	   þessar	   aðferðir	   stjórnvalda	   hafi	  

örvað	   eftirspurn.	   Hringrás	   eftirspurnar	   leiddi	   síðan	   til	   aukningar	  

landbúnaðarframleiðslu	   auk	   framleiðslu	   og	   eftirspurn	   eftir	   öðrum	   vörum.	   Það	  

hafi	   komið	   á	   stöðugleika	   og	   að	   sama	   skapi	   komið	   í	   veg	   fyrir	   atvinnuleysi	   og	  

offramboð	   vinnuafls	   í	   ákveðnum	   greinum.102	  Warburton	   minnist	   aðeins	   einu	  

sinni	  á	  gildi	  verðmætra	  málma	  í	  hagkerfi	  Forn-‐Egypta	  og	  er	  það	  í	  sambandi	  við	  

verðlag	   en	   það	   urðu	   afar	   litlar	   breytingar	   á	   verðlagi	   í	   gegnum	   árin	   hjá	   Forn-‐

Egyptum	   sem	   honum	   finnst	   staðfesta	   þá	   athugun	   sína	   að	   korn	   hafi	   verið	   hinn	  

eiginlegi	  gjaldmiðill	  í	  ríkinu:103	  	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
99	  Keynes:	  The	  General	  Theory	  of	  Employment,	  bls.	  131	  og	  O’Sullivan:	  Economics,	  
bls.	  583	  
100	  Mynt	  var	  ekki	  notuð	  fyrr	  en	  á	  fjórðu	  öld	  f.	  Kr.	  Sjá	  Schorsch:	  „Precious-‐Metal	  
Polychromy	  in	  Egypt“,	  bls.	  56	  
101	  Warburton:	  „State	  and	  Economy“,	  bls.	  178	  
102	  Warburton:	  „State	  and	  Economy“,	  bls.	  172,	  176,	  180	  og	  183	  
103	  Warburton:	  „State	  and	  Economy“,	  bls.	  178-‐179	  

Verðlag	   var	   stöðugt	   þrátt	   fyrir	   gríðarlegar	   breytingar	   á	   framboði	  
verðmætra	  málma,	   á	   tímabili	   eftir	   lok	  Gamla	   ríkisins	  og	  upphaf	  Nýja	  
ríkisins	   og	   á	   meðan	   að	   Nýja	   ríkið	   var	   við	   lýði.	   Þessar	   breytur	  
endurspegluðust	  ekki	  í	  verðlagi,	  sem	  bendir	  til	  þess	  að	  kornstaðallinn	  
hafi	   í	   raun	   og	   veru	   verið	   hinn	   sanni	   mælikvarði	   á	   efnahagslega	  
virkni,	  ...104	  

Samkvæmt	   þessari	   kenningu	   skiptu	   verðmætir	  málmar,	   þar	   á	  meðal	   gull,	   ekki	  

miklu	  máli	  fyrir	  efnahag	  ríkisins.	  

Barry	   J.	   Kemp,	   prófessor	   í	   egypskum	   fræðum	   hjá	   Cambridge	   háskólanum,	  

segir	   aftur	   á	  móti	   að	  ekki	   sé	  hægt	   að	  beita	  nútímakenningum	   í	  hagfræði	  þegar	  

efnahagur	   Forn-‐Egypta	   er	   útskýrður.	   Hann	   segir	   að	   til	   að	   skilja	   efnhag	   Forn-‐

Egypta	  verði	   fyrst	  að	  gera	  sér	  grein	  fyrir	  því	  að	  Egyptaland	  hafi	  verið	  mjög	  ríkt	  

land	   á	   sínum	   tíma	  og	   á	   þeim	   tímum	   sem	   ríkið	   var	   stöðugt	   hafi	   fólk	   haft	  meira	  

milli	  handanna	  en	  það	  sem	  það	  þurfti	  til	  að	  lifa	  af.	  Hagkerfið	  snérist	  um	  verslun	  

og	   vöruskipti	   en	   þeir	   ríku	   voru	   ekki	   verslunarmenn	   heldur	   hlutu	   ágóða	   af	  

vöruskiptum	   í	   sínar	   hendur.	   Verslunarmenn	   tilheyrðu	   ekki	   yfirstétt	   í	  

samfélaginu.105	  Korn	  var	  mikilvæg	  verslunarvara	  sem	  var	  notuð	  til	  að	  greiða	  laun	  

flestra	   í	   samfélaginu.	   Flestir	   höfðu	   ekki	   ráð	   á	   að	   geyma	  mikið	  korn	   svo	   að	  það	  

korn	   sem	   ekki	   þurfti	   til	   eigin	   afnota	   var	   skipt	   í	   aðra	   hluti	   á	   markaðnum.	  

Samfélagið	  bauð	  ekki	  upp	  á	  sparnað,	  þar	  sem	  korn	  hefur	  takmarkað	  geymsluþol,	  

heldur	  var	  stöðug	  neysla	   í	   samfélaginu.	  Kemp	   lýsir	  þjóðfélagi	  Nýja	  ríkisins	  sem	  

neyslusamfélagi	  og	  virðist	  vera	  undir	  áhrifum	  frá	  M.	  I.	  Finley,	  sem	  mælti	  á	  móti	  

því	   að	   nútímakenningar	   væru	   notaðar	   til	   greiningar	   hagfræði	   fornra	   ríkja,	   og	  

Max	  Weber,	   hann	   lýsti	   fornum	  samfélögum	  sem	   ríkjum	  sem	  snérust	   í	   kringum	  

markað.106	  Hann	   nefnir	   einnig	   að	   hluti	   auðlegðar	   Forn-‐Egypta	   á	   tímum	   Nýja	  

ríkisins	  hafi	  verið	  vegna	  verðmætra	  málma	  og	  líkir	  því	  við	  auðug	  ríki	  í	  dag	  sem	  

safna	  sér	  gullforða.107	  	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
104	  Tilvitnunin	  er	  þýdd	  úr	  ensku	  af	  höfundi:	  „...prices	  did	  not	  fluctuate	  despite	  
enormous	  changes	  in	  the	  supply	  of	  precious	  metals,	  both	  between	  the	  Old	  
Kingdom	  and	  the	  New	  Kingdom,	  and	  through	  the	  course	  of	  the	  New	  Kingdom.	  
These	  variations	  were	  not	  reflected	  in	  prices,	  which	  indicate	  that	  the	  grain	  
standard	  was	  indeed	  the	  true	  measure	  of	  economic	  activity,...“	  
105	  Kemp:	  Ancient	  Egypt,	  bls.	  333	  
106	  Finley:	  The	  Ancient	  Economy,	  bls.	  26-‐27	  
107	  Kemp:	  Ancient	  Egypt,	  bls.	  334-‐335	  

Hvorki	  Warburton	  né	  Kemp	  telja	  að	  gull	  hafi	  mikilvægu	  hlutverki	  að	  gegna	   í	  

hagkerfi	  Forn-‐Egypta.	  Gull	  virðist	  hafa	  verið	  munaðarvara	  og	  höfðu	   fáir	  aðgang	  

að	   því.	   Í	   hinu	   daglega	   lífi	   virðist	   gull	   ekki	   hafa	   skipt	   miklu	   máli.	   Kemp	   og	  

Warburton	   eru	   sammála	   um	   mikilvægi	   korns	   fyrir	   efnahaginn	   og	   að	  

efnahagurinn	   hafi	   byggst	   á	   neyslu.	   Forn-‐Egyptar	   stóðu	   þó	   í	   sífelldum	  

framkvæmdum	  og	  hefur	  þurft	   einhvers	  konar	   fjármagn	   til	   að	  geta	   staðið	  undir	  

öllum	   framkvæmdunum.	   Í	   textaheimildum	   frá	   Seti	   I	   kemur	   fram	   að	   hann	   hafi	  

látið	   enduropna	   námur	   í	   austur-‐eyðimörkinni	   og	   í	   Núbíu	   til	   að	   fjármagna	   þau	  

byggingarverkefni	  sem	  hann	  hafði	   í	  bígerðum.108	  Svipaðar	  heimildir	  er	  að	   finna	  

frá	   Ramsesi	   II	   þar	   sem	   hann	   á	   að	   hafa	   sent	   verkamenn	   eftir	   gulli	   á	   sömu	  

námusvæðum	  og	  Seti	   I	  og	  af	   sömu	  ástæðum.109	  Textarnir	  gefa	   til	  kynna	  að	  gull	  

hafi	   fjármagnað	   að	   einhverju	   leyti	   byggingaframkvæmdir	   tímabilsins.	   Kemp	  

byggir	   á	   textaheimildum	   þegar	   hann	   staðhæfir	   að	   Forn-‐Egyptaland	   hafi	   átt	  

mikinn	  gullforða,	  að	  minnsta	  kosti	  á	  þessa	  tíma	  mælikvarða.	  Þetta	  stangast	  þó	  á	  

við	   rannsókn	   Klemm,	   Klemm	   og	   Murr	   eins	   og	   kom	   fram	   í	   kafla	   2.1.	   Þeirra	  

rannsókn	   benti	   til	   engrar	   námuvinnslu	   í	   Núbíu	   eftir	   daga	   Iknatóns	   og	   ef	   það	  

stenst	  hafa	  Ramses	   II	   og	  Seti	   I	   ekki	   látið	  opna	  námurnar	   í	  Núbíu	  eða	  mistekist	  

það	  ætlunarverk.	  Rannsóknin	  benti	  einnig	  til	  mjög	  lítillar	  gullframleiðslu,	  eða	  um	  

það	  bil	  2.400	  kg	  á	  rúmlega	  2.500	  árum.	  Það	  þýðir	  að	  framleiðslan	  hefur	  verið	  um	  

það	   bil	   eitt	   kílógramm	   á	   ári	   sem	   hefur	   tæplega	   getað	   fjármagnað	   hinar	  

stórfenglegu	   byggingar	   sem	   gerðar	   voru	   í	   Nýja	   ríkinu.	   Aftur	   á	  móti	   er	   sagt	   frá	  

miklu	   herfangi	   gulls	   í	   textum	   frá	   tíma	   18.	   konungsættarinnar	   og	   vitað	   að	  

grafarrán	  voru	  mikið	  stunduð	  á	  tíma	  19.	  konungsættarinnar.	  Enn	  sem	  komið	  er	  

hefur	   ekki	   verið	   hægt	   að	   segja	   til	   um	   hversu	   miklu	   gullmagni	   Forn-‐Egyptar	  

bjuggu	   yfir.	   Hér	   verður	   að	   gera	   greinarmun	   á	  magni	   á	  mælikvarða	   okkar	   tíma	  

sem	   virðist	   hafa	   verið	   lítið,	   en	   vafalaust	   hafa	   Forn-‐Egyptar	   verið	   auðugir	   á	  

mælikvarða	  síns	  tíma.	  Hins	  vegar	  virðist	  sem	  að	  í	  hagkerfi	  Nýja	  ríkisins	  hafi	  gull	  

skipt	  afar	  litlu	  máli	  þar	  sem	  gjaldmiðill	  var	  annar.	  

	  

	  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
108	  The	  Oxford	  History	  of	  Ancient	  Egypt,	  bls.	  295	  
109	  Kitchen:	  Pharaoh	  Triumphant,	  bls.	  49	  

Niðurstöður	  
Að	   teknu	   tilliti	   til	   heimilda	   af	   ýmsum	   gerðum,	   þ.á.m.	   textaheimildum,	  

niðurstöðum	   jarðfræði-‐og	   fornleifarannsókna	   og	   rannsókna	   fræðimanna	   á	  

sviðinu	  hlýtur	  niðurstaðan	  að	  verða	  sú	  að	  gull	  hafi	  varla	  skipt	  máli	  fyrir	  efnahag	  

Nýja	   ríkisins.	   Textar	   tímabilsins	   nefna	   gull	   einkum	   í	   tengslum	   við	   trúarbrögð.	  

Gull	  kom	  frá	  holdi	  guðanna	  og	  hafði	  mikla	  trúarlega	  tengingu	  við	  bæði	  guðina	  og	  

konunginn.	  Textarnir	  eru	  fullir	  af	  sjálfsupphafningu	  þar	  sem	  konungar	  telja	  upp	  

hvað	  þeir	  hafa	  gert	  fyrir	  guðina	  og	  skreytt	  mikið	  með	  gulli	  guðunum	  til	  heiðurs.	  

Sagnir	  af	  hinu	  mikla	  gullveldi	  Forn-‐Egypta	  fá	  ekki	  staðfestingu	  af	  jarðfræðilegum	  

athugunum.	   Það	   magn	   gulls	   sem	   kom	   úr	   þeim	   námum	   sem	   rannsakaðar	   hafa	  

verið	   hefur	   ekki	   náð	   að	   skreyta	   öll	   þau	   hof	   sem	  minnst	   er	   á	   í	   textunum.	   Það	  

kemur	  á	  óvart	  hversu	   lítið	  magn	  gulls	  virðist	  hafa	  verið	  unnið	  úr	  námunum	  og	  

virðist	   stangast	   á	   við	   þá	   ímynd	   sem	   við	   höfum	   af	   gullríkinu	   Forn-‐Egyptalandi.	  

Forn-‐Egyptar	  virðast	  hafa	  endurnýtt	  gull	  upp	  að	  einhverju	  marki	  og	  kann	  það	  að	  

bæta	   að	   litlu	   leyti	   upp	   fyrir	   það	   litla	   magn	   sem	   virðist	   hafa	   verið	   unnið	   úr	  

námunum.	   Við	   vitum	   líka	   úr	   textum	   frá	   18.	   konungsættinni	   að	   gull	   barst	   inn	   í	  

ríkið	  með	  herfangi	  en	  herfang	  eitt	  og	   sér	  getur	  varla	  útskýrt	  þær	  sögur	  að	  gull	  

hafi	  verið	  útbreiddara	  í	  Egyptalandi	  en	  ryk	  líkt	  og	  kom	  fram	  í	  Amarna-‐skjölunum.	  

Ef	   til	  vill	  er	  þetta	  dæmi	  um	  ýkjur	   í	   textaheimildum.	  Hver	  konungur	  hefur	  viljað	  

sýnast	  meiri	  og	  betri	  en	  konungar	  fyrri	  tíma	  og	  því	  gert	  meira	  úr	  auð	  sínum	  í	  gulli	  

en	  efni	   stóðu	   til.	  Hins	  vegar	  eins	  og	  kom	   fram	   í	  kafla	  1	  þá	  getur	   skynjun	  Forn-‐

Egypta	  á	  magn	  hafa	  verið	  allt	  önnur	  en	  okkar	  og	  því	  erfitt	  að	  segja	   til	  um	  hvað	  

þeim	  fannst	  vera	  mikið.	  

Ómögulegt	   er	   að	   áætla	   út	   frá	   þeim	   upplýsingum	   sem	   við	   höfum	  núna	   hvert	  

magn	  gulls	  í	  Nýja	  ríkinu	  var.	  Námuvinnsla	  virðist	  hafa	  gefið	  af	  sér	  það	  lítið	  magn	  

gulls	  að	  óhætt	  er	  að	  fullyrða	  að	  hvert	  sem	  það	  var	  þá	  hefur	  það	  ekki	  breytt	  miklu	  

fyrir	  efnahag	  ríkisins.	  Gjaldmiðill	  var	  annar	  í	  landinu	  og	  almenningur	  hafði	  lítinn	  

aðgang	   að	   dýrmætum	   málmum.	   Út	   frá	   heimildunum	   má	   sjá	   að	   gull	   gegndi	  

aðallega	   trúarlegum	   tilgangi	   í	   Nýja	   ríkinu.	   Það	   var	   álitið	   guðlegur	   málmur	  

kominn	   af	   holdi	   guðanna	   og	   konungi	   til	   framdráttar	   að	   nýta	   það	   til	   heiðurs	  

guðanna.	   	  

Fylgiskjal	  I	  –	  Listi	  yfir	  konunga	  Nýja	  ríkisins	  
Nýja	  ríkið	   1550-‐1069	  f.	  Kr.	  

	   	  Átjánda	  konungsættin	   1550-‐1295	  f.	  Kr.	  
Amóse	   1550-‐1525	  
Amenhótep	  I	   1525-‐1504	  
Tútmósis	  I	   1504-‐1492	  
Tútmósis	  II	   1492-‐1479	  
Tútmósis	  III	   1479-‐1425	  
Hatsepút	  drottning	   1473-‐1458	  
Amenhótep	  II	   1427-‐1400	  
Tútmósis	  IV	   1400-‐1390	  
Amenhótep	  III	   1390-‐1352	  
Amenhótep	  IV/Iknatón	   1352-‐1336	  
Neferneferuaten	   1338-‐1336	  
Tútankamon	   1336-‐1327	  
Ay	   1327-‐1323	  
Horemheb	   1323-‐1295	  

	   	  Nítjánda	  konungsættin	   1295-‐1186	  f.	  Kr.	  
Ramses	  I	   1295-‐1294	  
Seti	  I	   1294-‐1279	  
Ramses	  II	   1279-‐1213	  
Merenptah	   1213-‐1203	  
Amenmessu	   1203-‐1200?	  
Seti	  II	   1200-‐1194	  
Saptah	   1194-‐1188	  
Tausret	  drottning	   1188-‐1186	  

	   	  Tuttugasta	  konungsættin	   1186-‐1069	  f.	  Kr.	  
Sethnakht	   1186-‐1184	  
Ramses	  III	   1184-‐1153	  
Ramses	  IV	   1153-‐1147	  
Ramses	  V	   1147-‐1143	  
Ramses	  VI	   1143-‐1136	  
Ramses	  VII	   1136-‐1129	  
Ramses	  VIII	   1129-‐1126	  
Ramses	  IX	   1126-‐1108	  
Ramses	  X	   1108-‐1099	  
Ramses	  XI	   1099-‐1069	  

Fylgiskjal	  II	  -‐	  Nöfn	  faraóa	  Forn-‐Egyptalands	  

Frá	   fimmtu	   konungsættinni	   hafði	   hver	   faraó	   Egyptalands	   fimm	   opinber	   nöfn.	  

Hins	   vegar	   er	   ekki	   vitað	   um	   öll	   nöfn	   allra	   faróanna.	   Þrjú	   fyrstu	   nöfnin	   leggja	  

áherslu	  á	  hlutverk	  faraós	  sem	  guðs	  og	  hin	  tvö	  á	  skiptingu	  Egyptalands	  í	  tvö	  lönd	  

(efra-‐og	   neðra-‐Egyptaland)	   sem	   hafa	   verið	   sameinuð.	   Hverju	   nafni	   fylgir	  

ákveðinn	  titill.	  	  

Fyrsta	   nafnið	   er	   þekkt	   sem	   „nafn	   Hórusar“	   og	   er	   elst	   allra	   nafnanna.	   Nafn	  

Hórusar	  er	  sýnt	  í	  híeróklífrum	  þannig	  að	  það	  er	  fálki	  ofan	  á	  teikningu	  af	  höll	  og	  

innan	   í	   höllinni	   er	   þetta	   fyrsta	   nafn	   konungs.	   Saman	   mynda	   þessi	   atriði	  

setninguna:	   „Guðlegur	   máttur	   konungdómsins	   (Hórus)	   er	   gert	   að	   veruleika	   í	  

einstaklingnum	  sem	  dvelur	  í	  þessari	  höll.“	  

Annað	   nafnið	   er	   þekkt	   sem	   „Hinar	   tvær	   dömur“	   en	   þar	   er	   átt	   við	   gyðjurnar	  

Nekhbet	   (nḫbt),	   verndara	  efra-‐Egyptalands,	  og	  Wadjet	   (wȝḏt),	   verndara	  neðra-‐

Egyptalands.	   Byrjun	   þessa	   nafns	   í	   híeróklífrum	   er	   táknað	   með	   hrægammi	   og	  

gleraugnaslöngu	  og	  kemur	  síðan	  nafnið.	  

Þriðja	  nafnið	  er	   „gull-‐fálka“	  nafnið	  einnig	  þekkt	  sem	  „Hórus	  gulls“.	  Nafnið	  er	  

kallað	   á	   forn-‐egypsku	   „nafn	   gullsins“	   (rn	   n	   nbw)	   og	   er	   þar	   tenging	   við	   þá	  

hugmynd	  að	  gull	  sé	  hold	  guðanna.	  Í	  híeróklífrum	  er	  nafnið	  sýnt	  þannig	  að	  fyrst	  er	  

fálki	   sem	  situr	  ofan	  á	   tákninu	   fyrir	   gull	   og	   svo	  kemur	  nafnið.	  Nafnið	  merkir	   að	  

faraó	  var	  holdgervingur	  guðsins	  Hórusar,	  guðs	  konungdóms.	  

Fjórða	   nafnið	   er	   krúnunafn	   faraós	   og	   er	   það	   nafn	   sem	   faraó	   gengur	   undir	   í	  

textum	  og	   í	   áletrunum.	   Þetta	   er	   yngst	   nafnanna	   fimm	  og	   kemur	   fyrst	   fram	  hjá	  

fimmtu	  konungsættinni.	  Sólarguðinn	  Re	  (stundum	  ritað	  Ra)	  er	  oftast	  heiðraður	  í	  

krúnunafni	  faraós.	  Nafnið	  er	  ritað	  inn	  í	  svokallað	  „cartouche“	  sem	  afmarkar	  það	  

en	   á	   undan	   því	   kemur	   titillinn	   (nswt-‐bjt):	   „hann	   sem	   störin	   og	   býflugurnar	  

tilheyra.“	  Störin	  og	  býflugurnar	  tákna	  efra-‐og	  neðra-‐Egyptaland.	  

Fimmta	   nafnið	   er	   það	   nafn	   sem	   faraó	   var	   gefið	   við	   fæðingu.	   Fyrst	   kemur	  	  

titillinn	  „sonur	  Ra“	  (zȝ	  rˁ)	  og	  síðan	  nafn	  faraós	  innan	  í	  „cartouche“	  afmörkun.	  

Fimmta	   nafnið	   er	   það	   eina	   sem	   faraó	   fékk	   fyrir	   krýningu	   sína	   en	   í	   Forn-‐

Egyptalandi	   var	   faraó	   þekktur	   á	   fjórða	   nafni	   sínu.	   Fræðimenn	   í	   egypskum	  

fræðum	  byrjuðu	  þá	  hefð	  að	  kalla	   faraóana	  eftir	   fimmta	  nafni	  sínu	  og	  er	  það	   frá	  

þeim	  komið	   að	   farið	   var	   að	  númera	   faraóana,	   s.s.	   Ramses	   III,	   en	   slíkt	   kerfi	   var	  

ekki	  notað.	   	  

Fylgiskjal	  III	  -‐	  Kort	  af	  Egyptalandi	  og	  gullsvæðunum	  þremur	  

Fylgiskjal	  IV	  -‐	  Kort	  af	  námusvæðum	  18.	  Konungsættar	  

Fylgiskjal	  V	  –	  Áhrifasvæði	  Forn-‐Egypta	  1500-‐1300	  f.	  Kr.	  	  

Fylgiskjal	  VI	  -‐	  Kort	  af	  náttúrulegum	  auðlindum	  Forn-‐Egypta	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  

	  


